
ГIалгIайчен 
моттигашта доал деча 
болхлошта юбилейни 

«Тхо Россе аьрзелгаш я,
Оаха йоахаргья 
моллагIа йола 
лакхаленаш…»

Сурхо тIарча кердача 
ишколах лаьца

ЮКЪАРА  ВАХАР

ГIалгIайчен Юкъарча 
палатан кулгалхочун 
Iамарханаькъан Лейлай 
юбилей езъеш я

ШАХЬАРА ХЬАЛ

Наьсарен керда мэр  
духхьашха  шахьара 
хьалага хьожаш хилар

Къаман 
сий
Россе Герзашцарча 
низий министра 
гIончас хьаделар, 
Хьоашаланаькъан 
Султана валарца 
денна совгIаташ

Сага декхар
ГIалгIайчен Кулгалхочо белгалдир, йоагаяьча 
энергобийдалах дола ахча дIадала дезилга 2



Аькхенаькъан Марем

Кхаь юртарча бахархоша 
хаттараш делар ГIалгIайчен 
Кулгалхочунга Келамата-
наькъан Махьмуд-Iаьлага, 
трансформаторни под-
станцеца дувзаденна.

Эбарга-Юрта вахача Мар-
хенаькъан ИбрахIима аьлар, 
маIача сага ший ахчах ийца 
трансформатор тока саьргах 
дIатасса вIаштIехьа далац. 
Цул совгIа МРСК оарцагIа 
йийхача а хIама хиланзар. 
Цунца дувзаденна, респу-
бликан кулгалхочо аьлар, ер 
шу чакхдалале из дош кхоа-
чашдергда, энергокомпане-
ца дага а даьнна.

Йоккхача Ачалкхера Чо-
панаькъан Исроапила ший 
аргIагIа хаттар делар Ке-
ламатанаькъан Махьмуд-
Iаьлага, шоай ток кIезига 

хиларах лаьца; из бахьан 
долаш, тока гIирсаш а дох, 
цIи йоалаш моттигаш а 
нийслу. Из хаттар кхоачаш-
дар шийна тIаийцар Пачча-
хьалкхен вице-премьера Ба-
лахойнаькъан Микаила, цо 
аьлар трансформаторни под-
станци дукхагIа низ болчун-
ца хувцаргья ер шу чакхда-
лале.

Наьсаре вахача Бузурта-
наькъан Мурада а цу тай-
пара хаттар делар. Мехка 
Кулгалхочо шахьара мэра, 
«Ингушэнерго» болхлошта 
тIадиллар, лайчилла бетта 
25-гIа ди хьатIадале, из хат-
тар тахкар, цунах бола хоам 
шийга бар.

Иштта Балахойнаь-
къан Микаила тIадиллар, 
малагIча юрта токацара 
хьал хувца дезаш да хар, цу 
гIулакха лаьрхIа тIахьожама 
болх дIабахьар.

Султиганаькъан Йоакъап

«Магас» НТК студе «Наха-
цара бувзам» яха къамаьл 
дIахьош, белгалдир йоагаяь-
ча электроэнергех дола ахча 
мугIарерча наха шоай хан-
нахьа дIадала дезаш хилар.

Цхьайолча кхаленашка, цу 
наха дIадала деза декхар 30-
45% хул», - аьлар ГIалгIай Ре-
спубликан Кулгалхочо.

Цо белгалдир, ший ханна-
хьа ЖКХ хьалех дола декхар 
дIалуш хилар - из моллагIча 
хIаман, ахчан корта хилар; 

ток, газ, хий лоаттадарах 
долча гIулакхаца бувзабенна 
дIахьош болча балха.

Паччахьалкхен боахамаш-
ка, гIулакхашка, урхалленаш-
ка латташ дола хьал дувцаш, 
Келаматанаькъан Махьмуд-
Iаьлас белгалдир, массехк 

шу хьалха цу хIамаех ахча 
дIалуш хилара хьал 20-30% 
дар, аьнна.

Карарча хана, из болх ов-
лангара хувцабеннаб, хIанз 
юридически наха хьалуш 
бола мах 100% ба.

ГIалгIайчен Кулгалхочо белгалдир, 
йоагаяьча энергобийдалах дола 
ахча дIадала дезилга

Келаматанаькъан 
Махьмуд-
Iаьланна хетачох, 
ГIалгIайчен 
сийленгаш 
жовхьараш да

Султиганаькъан Йоакъап

Ше «Нахацара бувзам» 
яхача передаче къамаьл 
деш, ГIалгIайчен кул-
галхочо Келаматанаь-
къан Махьмуд-Iаьлас 
белгалдир, цIихезача 
Тхьаба-Ерд яхача езача 
моттига; ВIовнашкерча 
гIалашта тIабода никъ 
тоабарца дувзаден-
на деррига дешаш дика 
дага а ваьнна кхоачашде 
дезаш хилр, хьамсарча 
республикан дагалоат-
тама сийленгашта, цун 
экологена зе дергдоа-
цаш.

«Уж вай жовхьараш да, 
ГIалгIайчен кхыйола гIалаш 
санна», - аьлар Махьмуд-
Iаьлас.

Цо белгалдир, вай ре-
спублике итташ эзараш 
салаIа нах боагIа, дукха 
ба вайцига хила безам 
бола туристаш. ГIалгIайче 
хьалъергья йоккхий сийр-
да, дика гостиницаш. Цу 
лоархIамеча гIулакхе дакъа 
лоацаш хургва Гуцаранаь-
къан Микаил.

Мехка Кулгалхочо 
тIахьийхар иштта шоашка-
ра дакъа лаца кхыбола биз-
несменаш, цар новкъостал-
ца дегIайоагIаргья сихагIа 
мехка туризм.

«Нагахьа санна ту-
ристически оагIув дика 
дегIайоагIаш хуле, вайна 
дошо фабрикаш эшаш хур-
гьяц», - аьлар цо, цу балха 
лоархIамах ше дувцаш.

«Нахацара бувзам» яхача передаче дакъа лаьцача 
ГIалгIайчен Кулгалхочун цIерах, 
ЖКХ даькъ тIара хаттараш да

Берданаькъан Лорс

ГIалгIай Республикан Пачча-
хьалкхен Председатела Сла-
стенин Владимира совгIаташ 
делар, ГIалгIай Республикер-
ча гIишлонхошта хьалхалат-
тачунна, Запорожски обла-
ста Токмакски куран тIа то-
адара балхаш дIахьош царна 
карагIдаьнначох, яхаш, 
дийцар «Сердало» газетага 
мехка гIишлошъяра Мини-
стерстве.

«Ах паччахьа баркал аьлар 
болхлошта, болх дикал лакха 
йолаш дIабахьарах, иштта 
белгалдаьккхар, ГIалгIайчено 
вахар лерттIа меттаоттадара 
эшаш дола новкъостал дергхи-
лар», - аьлар гIишлонхошкара 

бенача хоамо.
Говзача болхлоша, къахье-

гамхой тоабаша дика къа-
хьийгад цига ЖКХ даькъ тIа. 
Цар цIенхаштта къахьийгар 
хин турбаш чуйоахкаш Мо-
лочанск-Шахьаре Крупскаяй 
урам тIа, цун дIоахал - 1379 м, 
Низовой урам тIа - 575 м, Спар-
таковски - 446 м. Цул совгIа, 
кхыдола балхаш а даьхад, 
бIеха хиш дIаахара йола стан-
ци, хIанз болх бе дIайолаяла 
мара ца езаш, кийча я.

Иштта Мира урам тIа хин 
бурув тохара балхаш йисте-
даьхад.

Уж деррига балхаш деш да, 
Россе хIара моттигерча бахар-
хошта тахан лоархIаме нов-
къостал лоаттаде.

ГIалгIай мехка белгалбир Запорожьена 
новкъостал лоаттаду гIишлонхой

СВО 
доакъашхочун 
нанна, лорий 
гIулакх 
лоаттаду
Гаьгенаькъан Мартина

СВО доакъашхо-
чун нана Дарсиганаь-
къан Мовлатхан ший 
унахцIенонна латкъаш 
яр. Лорий, «Даьхен 
лорбой» ганза болх-
лой сихача новкъо-
сталца, ГIажарий-Юрта 
яхархочунна дарба 
дIадоладир вай ре-
спублике, яхаш, дий-
цар «Сердало» газетага 
цига хиннараша.

«Цун дехар кхоачаш-
де, ганза болхлочо Ха-
занаькъан ИбрахIима из 
дIахьожайир мах боацаш 
чакхъялара. Цига цун керта 
а букътIехка а МРТ яьккхар. 
Карарча хана Дарсиганаь-
къан Мовлатхан дарбанче 
дIайигай», - аьлар хоамо.

Белгалду, лораша цунна 
санаторе е курорте дIахо 
салаIар могадаьд.

ГIалгIайчен 
министрий 
кабинето шийна 
дIатIаэцаргда, 
баха кхераме 
долча 26 цIен 
гIулакх
Султиганаькъан Йоакъап

Телевидене гIолла «На-
хацара бувзам» яхача 
передаче къамаьл деш, 
ГIалгIайчен кулгалхо-
чо Келаматанаькъан 
Махьмуд-Iаьлас респу-
бликан Паччахьалкхенна 
тIадиллар, баха кхераме 
лоархIаш долча 26 цIен 
дош кхоачашдар цо ший 
теркаме эцилга.

«Цу цIеношка бахача наха 
керда фусамаш хьалъяйта 
еза тешшаме болча болх-
лошка; цу гIулакха лаьрххIа 
йола техника а, ахча а, гов-
занчаш а болаш хила еза 
цига къахьегаргдола балха 
моттигаш», - аьлар респу-
бликан Кулгалхочо.

Из дош дувцаш, иштта 
белгалдир цхьадола балха 
дакъа федеральни про-
граммах кхоачашдеш хилар, 
цу юкъейоагIаш яр 2017-
ча шера денз баха кхера-
ме лоархIаш хинна гIишлош. 
Цу лостамагIара керда про-
грамма дика кIийле я, тишъ-
еннача а иштта баха унза-
ра йолча а фусамашка Iеш 
болча наха.

Аькхенаькъан Марем

Наьсарен-Шахьара мэра 
Оздой Руслана кулгал а деш, 
эскаре амал де кагирхой 
тIахьехарца дувзаденнача де-
шаех дийцар, балха кхетаче 
дIахьош.

Карарча шера, гурахьа эска-
ре амал де кагирхой тIахьехаш 
йола ха дика дIаяхьара декха-
раш кхоачашде вIашагIъелла 
балха тоаба я.

Таханарча дийнахьа из болх 
дика дIахьош ба, нахага хо-
амаш ду тIема комиссариа-

те хьатIабахка безарах, иштта 
ден а бус а дIахьу, коашка чу-
увтташ, болх. Мэре кулгалхочо 
белагалдир; из болх дика чак-
хбаккхар тийша да, цу балха 
тIарча наха шоай болх лерттIа 
дIабахьарах, аьнна.

Цига дакъа лоацаш вар 

Наьсаре гIолла йолча Россе 
ОМВД кулгалхо Килиматанаь-
къан Илез; тIема гIулакх де 
тIахьехара долча кийчон даь-
къа кулгалхо ГIаьнажанаькъан 
Рамзан; администрацей кул-
галхой, ВУС говзанчаш, иштта 
кхыбараш.

Эскаре амал де кагирхой тIахьехарах, 
дийцар Наьсаре

Аькхенаькъан Марем

ЛаьрххIа йола опера-
ци дIахьош, шийна уллувр-
ча бIухочун хьалхара ший са 
дIаденнача Хьоашаланаькъан 
Султана дезала паччахьалкхен 
совгIаташ делар: «Российски 
Федераце Турпала дошо сед-

къа», «Денал гойтарах» II-гIа 
лоархIам бола майдилг, Россе 
Турпал яха цIи яларах сийлен 
грамота. Уж хьаделар, Россе 
Президента Амарах, Герзаш-
царча низий министра гIончас 
Евкуранаькъан Ювназ-Бека.

28 шу даьнна Хьоашаланаь-

къан Адама Султан вар 5-ча 
тIема юкъарча эскара Малхбо-
ален куран 60-ча тIалатача тоа-
бан командир. Из велар Донец-
ки Халкъа Республике, денал 
гойташ, шийна хьалхашка лаьт-
та тIема декхар кхоачашдеш.

КIимарса бетта 30-ча дий-
нахьа, цун тоаба тIом беш яр 

«Клевер» яхача хьун даькъ тIа. 
ТIайоагIаш йола дрон ше зийча, 
капитана дIалачкъа аьнна амар 
делар. Бакъда, воккхагIа волча 
сержанта А. С. Сайгина чов хин-
нилга ше кхийтача, Султан из 
кIалхарваккха эттар. Ше кхо-
аванзар из дIалачкъа, из цига 
велар.

Россе Герзашцарча низий министра 
гIончас хьаделар, Хьоашаланаькъан 
Султана валарца денна совгIаташ



Султиганаькъан Йоакъап

Вай тахан, эзараш шераш 
хьалха дIабаха дай санна 
хьеж, бийса тIаеначул 
тIехьагIа хулача ГIалгIайчен 
сигаленга, воашта ца ховш 
хаттар отт хьалхашка: фуд-
хьогI цу къегача седкъел 
лакхехьа?

Иштта хьежаш, цхьадола 
хьал Iомадеш, сага хьаькъала 
таронаш йовза гIерташ; вай 
уйла ю хьатIайоагIача хана 
вай берий хургдолчун.

Из тамашийна хIама да: 
массехк шу даьлча, вайх 
цхьаболча наха дегIа а дац 
моллагIа хургдола хьал го, 
бакъда вайна дагадоалл во-
ашта тIехьа баха бисачар 
вахар.

Ховш да, технологеш, хоа-
мий оагIонаш шоай тайпара 
Iаткъаш хургья вай Iадаташта, 
ГIалгIайчен бахархоша ваха-
ре леладеча хIамашта. Цар 
хувцаргда юкъарча вахара 
хьалаш, хIара деннара шоай 
вахар. Цох цхьа дакъа го йиш 
я карарча хана хьамсарча 
мехка хIара деннарча вахаре.

Исторически боарамах се-
кундах йола миллион хур-
гйола ха мара яц дIаяхар, сел-
хан хила йиш яц аьнна хийт-
тар, тахан хьахиннад, бакъда 
башха сага теркалдеш а дац…

Масала, 80 шерашка, Наь-
саре гIолла, блокнот е книж-
ка бе а делла, сагаца хаттар е 
йистхилар доацаш тIехвалар 
геттара а цадоагIаш ийрча 
гIулакх лоархIаш дар. Тахан 
каст-каста йоI е воккха саг, 
зIамсаг е йоккха саг «бахаш 
ба» шоай телефона чу, цхьак-
кха а саг теркал а ца веш, гIаш 
е машинаца болхаш бар аьнна 
доацаш. Вай цу хIаманга доа-
лаш доагIа, дукхагIдараш хо-
амий заман нах да вай - хоа-
мий, дувцарий, хозарий Iуй да 
вай, иштта из хургда аьнна а 
дар, дуккха бIаьшераш хьал-
ха, хьаькъал долча наха.

Из оагIув тахан вайна 
юкъе ювцаш я, из а вай дук-
хача хана денз хьадоагIаш 
дола Iадаташ лорадара уйла 
еча наха дагайоаллаш а я. 
ШоллагIа йола оагIув я - 
Iилманна карагIдоалачоа 
тIехьакхе везаш хилар, цунна 
карагI мел даьннар вай ре-
спублика дегIайоалаяра 
дIадахийта дезар.

Укхаза дагаух дицлургдоа-
ца Пушкина мугIараш:

«О сколько нам открытий 
чудных

Готовит просвещенья дух
И опыт, сын ошибок труд-

ных,
И гений, парадоксов друг…»
Кердадар тохкаш, къайле-

наш гучайоахаш моттигаш 
бIаьш хиннай, шеко яц, кхы а 
дукха хургья уж хьалхашка.

Материалаш, физически 

законаш, химически хьалаш, 
биологически тайп-тайпара 
дийнача организма белгало-
наш сага тIатеIIа Iомаеш хи-
ларо хьакхеллай молхаш, та-
ханарча замах ца хилча яр-
гйоаца прибораш, аппараташ, 
авиаци, кхыйола техника, 
гIишлон технологеш, ше морг 
кхы доаца герз, дикал лакха 
йола тIабувха гIирс, иштта 
кхы дуккхадар а.

Миллиардаш болча наха, 
цу юкъе ГIалгIайчен бахар-
хой а болаш, хIара денна уж 
хьалаш лела а ду. Цул совгIа, 
хIара сакхетам болча вай ре-
спубликан вахархочун уйла я, 
кхувш йоагIача тIехьено уж 
лакха технологеш, сага кхел-
ла интеллект дика Iома а яь, 
ший балха даькъ тIа лелаеш 
хилар. Цу наькъ тIа вай дол-
хаш хилара тешал деш да ка-
рарча хана ИТ-Академе ха 
вай мехка дIахьош хилар, 
Россе воккхача хIама хьаде-
ча Гуцаранаькъан Микаила, 
ший таронца новкъостал а 
деш, дIахьош ба из никъ. Цо 
хIанз Iомабу эггара чIоагIагIа 
эшаргбола говзанчаш: про-
граммировани, сага кхелла 
интеллект, дизайн, проекташ 
лелаераш.

Дукха ха йоацаш, ГIалгIай 
Республикан кулгалхочо Ке-
ламатанаькъан Махьмуд-
Iаьлас чIоагIдир «Экономи-
кан, вахара даькъ тIа, ГIалгIай 
Республикан паччахьалкхен 
урхаллене таьрахьий хоамаш 
леладар».

Белгалду, тайп-тайпара 
таьрахьий болх юкъебоаккха-
ча моттигашка бизнес-болх 
дукхагIа дегIабоалабе безар. 
Иштта республикан бахар-
хошта дола вахара хьалаш 
хьакхолла лаьрхIад; дешара, 
унахцIенон, вахара новкъо-
стал дара болх дикал лакха 
йолаш хургболаш.

Цу юкъедоагIаш да къа-
ман культура дегIайоалаяр, 
хIаравар болх беш хилийтара 
дола хьалаш вIашагIдохкар, 
паччахьалкхен, доал деча 
даькъ тIа наха лоаттадеш 
дола хьалаш а кIезигагIа 
эшаш хургда тIаккха.

Белгалду, «юкъейоахаргья 
керда технологеш, цу хьакъ-
ехьа дукха хIама аттача до-
аккхаргда, таханарча дено 
дIадеххача тайпара дола 
балха хьалаш юкъедоахарг-
да, технологеш, сага кхелла 
интеллект юкъеяккхаро хув-
царгда хьалхара балха хьал. 
Уж юкъеяхар дувзаденна да 
экономикан, вахара даькъ тIа, 
паччахьалкхен урхалленашка 
таьрахьий таронаш юкъейоа-
хаш хиларца.

Интернет лелаергья тайп-
тайпарча экономикан доакъ-
ош тIа, гаьннара оалача ке-
пара тIахьожам лоаттабара, 
цхьадола вахара-экономиче-
ски лостамаш дIадахьара».

Кердача ханашка вайга 
фу хьежаш да наха ховргда, 
хьатIадоагIача 10-15 шера. Из 
мичча беса хиларах, эггара 
дикагIа хьалаш долаш балха 
болча наха шоай къаман 
культура, Iадаташ, цун мах 
бараш лорадар ловра, иштта, 
гIалгIай мотт биц ца беш, уж 
хуларе дика хетар.

Тахан эттача хьалашка эг-
гара чIоагIагIа эшаш дар да; 
кердача технологешца таро-
наш хувцаеннай аьнна доа-
цаш; къаман Iадаташ а цунца 
цхьана леладеш хилар.

Цул совгIа, цIаккха ца хин-
нача тайпара сиха, боккха 
чулоацам болаш вай вахар 
дIадодаш йолча таханарча 
заман чухьа чIоагIа лоархIаме 
да сага кхетам балар.

ДукхагIча даькъе из болх 
дIахьош хила беза ишколаш-
ка, институташка, цIагIа дас, 
нанас, йишас, вошас, гаргарча 
наха хьехам луш.

Нагахьа саг кхетам болаш 
хуле, наха боккха пайда луш 
къахьегаргда цо, хIана аьлча 
из, зIамига волча хана денз, 
Iомаваьв шийна уллуврча 
сага новкъостал де, гонахьа-
ра Iалам лораде, хьайбаш-
ца, оалхазарашца къахетаме 
хила, гонахьара хозаленаш 
го, царна мах оттабе, деррига 
дийна мел дар деза.

Iилма довзаш хиларо 
малагIа пайда лургба хьа-
гойт укх сценаре: «Россе 
Iилманхоша цицхолг Iомаяьй, 
гIалат а ца йоалаш, физиках 
долча хаттарашта жоп дала. 
Из иштта де таро хиннай ней-
роинтерфейса новкъостал-
ца, сага кхеллача хьаькъалга 
гIолла.

Россе NeIry биотех-лабо-
раторе МГУ Iилманхошца 
цхьана баь хьалхара болх ба 
цицхолга хьоа сага кхелла 
хьаькъал (ИИ) хилча мишта 
хул хьожаш баьр. Цицхол-
га хайра бIаьш долча хатта-
рашта нийса жоп дала - цун 
вIаштIехьадоал, кхыметтел 
Энштейн Альберт маца ваьв 
хьаала, иштта кхыдолча дук-
хача хаттарашта, гIалат до-
ацаш, жоп дала. Цох дийцар 
лабораторе сайта тIа.

«ИИнтуиция» яхача про-
екта чудоагIаш, Iилманхоша 
цицхолга хьаь чу инвазив-
ни нейроинтерфейс чуеллар, 
Iилманхоша хаттараш ду циц-

холгага, хIаьта ИИ нийса жоп 
лу, хьоа электрически новкъо-
сталца болх беш хул. Цунна 
ховш хул «да» ала дезача мот-
тиге дIа-юха хьа, иштта дац 
оалача а из гуш хул.

Нийса жоп луш хиларах цу 
дийната совгIат лу.

Цу тайпара, цицхолга ховш 
хилар мичахьа нийса жоп 
дала деза- физикага, исторе-
га, математикага, нейрофизи-
ологега кхаччалца.

Белгалде дезаш да, 
Iилманхой лаьрхIа бар, 
шоай а иштта сага кхелла а 
хьоа мишта болх беш ба ха. 
ТIайоагIача хана, цар яха-
чох, ИИ накъайоалаш хургья 
царна, шоайла цхьана болх бе 
ховш хиларах, цул совгIа ИИ 
шийна тIаэцаргда дукхагIа 
дола хоамий балхаш, хIаьта 
сага хьоа кхоллама декхараш 
кхоачашдеш хургба».

Лоацца аьлча, хьалха ца 
тешаш хинна хьал вайна юкъ-
едала дукха ха йисаяц. Цу-
духьа ГIалгIайчен кагирхо-
ша, иштта боккхагIчар шо-
ашта гонахьардар Iомадара 
терко е еза, керда профес-
сеш йовзара тIакхувш хила 
беза. Цу даькъ тIа Iилман 
карагIдаьннараш леладеш, 
уж пайдане хургдола никъ 
лохаш хила беза, вай хьамсар-
ча республикан вахара-эконо-
мически хьал дегIадоаладара, 
цунна хьалхашка латта дек-
хараш цунца цхьана кхоачаш-
де вIаштIехьадаргда тIаккха.

Сага кхеллача интеллекта 
карагIдоала дика хьал шоай 
болх дIахьоча даькъ тIа отта-
де хьажа беза нах. Из накъа-
даргда халача хьалашка баха-
ча наха, лазарашта духьалъ-
оттара, таро йоацарий хьал 
аттача даккхара, ЖКХ балха 
накъадоалаш хилара, наха 
фусамашца Iалашо яра, зула-
маш кIезигагIа леладара, хал-
къашта юкъера гIулакхаш 
дегIадоаладара. Уж да тахан 
ГIалгIайченна хьалхашка 
латта керттера декхараш. Цу 
гIулакха хIара сага денна ший 
хьаькъал да, из тамашийна 
сага хьаькъал, моллагIча ком-
пьютерал а, иштта сага кхел-
лача хьаькъалал а, дIахо мел 
долчул а доккхагIа да. Цун 
уйла чIоагIагIа е а, дика къа-
хьега а деза, тIаккха деррига 
а карагIдаргда.

Вахара керда оагIув
ГIалгIайчен бахархой кийча ба, Iилман балха тIа карагIдаьнначун 
юкъера дикагIдар хьаэца

СВО 
доакъашхой 
бераша шоай 
спортивни 
говзал гойтар

Гаьгенаькъан Мартина

ДIахьош йолча 
лаьрххIача операце до-
акъашхой бераша шо-
ашта спортивни даькъ 
тIа карагIдоалар гойтар, 
МагIалбике дIахьош 
йолча яхьашка, яхаш, 
дийцар «Сердало» газе-
тага «Даьхен лорбой» 
яхача ганза ГIалгIайчен 
филиале.

Уж хьежар, МагIалбика 
кхален бахархошца дIахьош 
йолча спортивни яхьаш-
ка, шоашта фу карагIдоал; 
цига царна нийсъелар во-
лейболах ловзарах, кулгаш 
гIортадарах йола спортивни 
моттигаш. Яхьаш дIахьош, 
дика говзал Iомайир цар цу 
даькъ тIа. Котбаьннарашта 
уж яхьаш вIашагIъехкараша 
совгIаташ делар», - йоах 
хоамо.

«ЧIоагIа лоархIаме да, 
тахан тIема декхараш кхо-
ачашдеш латтача бIухой 
бераш хьаллацар. Ганза 
болхлоша цу тайпара 
салоIаш йола ха берашца 
хьалхара дIахьош яц. Бераш 
чIоагIа гIаддолх цу тай-
парча кхетаченна», - аьлар 
«Даьхен лорбой» яхача 
ганза кулгалхочо Оздой 
Муслима.

ГIалгIайче дакъа 
лоацаш хилар 
«Хьалхарчар 
болама» III-ча 
кхетаче
Гаьгенаькъан Мартина

«Хьалхарчар бола-
ма» ГIалгIайчен даь-
къа кулгалхо йола Ал-
бохчанаькъан Марина 
хилар Москве дIахьоча 
III-ча кхетачен юкъе 
дакъа лоацаш, яхаш, 
хоам бир «Сердало» га-
зетага.

«Цо тешал ду, мехка 
эггара боккхагIа бола 
болам даим дегIабоагIаш 
хилара.

Цу кхетаченна 
чудоагIаш дар, массехк 
керда проекташ хьак-
хайкаяр. Гулбеннара-
ша, цу юкъе Албохчанаь-
къан Марина а йолаш, 
лаьрхIад «Хьалхарчар бо-
лама» Устава юкъе хувца-
маш дахьа, «Боккха хув-
цам» яха яхь шерагIа хи-
лийта», - йоах хоам бечо.

Цул совгIа, мотти-
герча даькъа кулгалхо-
ша юкъедоаладир 2025 
шу доттагIала хетадар, 
цо белгалдергда цхьоагIо, 
барт хилар, шоайла нов-
къостал лоаттадар, из 
Хьалхарчар керттера 
лоархIаш да.

Гаьгенаькъан Мартина

Укх деношка дездир 
ГIалгIай Республикан 
Юкъарча палатан кулгал-
хо, Президиума доакъаш-
хо,  Iамарханаькъан Лейла 
яь ди. Из яьй 1958-ча шера, 
лайчилла бетта 12-ча дий-
нахьа, Казахски ССра Кок-
четав оалача шахьаре. Лак-
хара дешар дийша яьлар 
из 1983-ча шера Къилбасе-
да ХIирийчен Хетагуров К. 
цIерагIча паччахьалкхен 
университете, «психологе» 
даькъ тIа.

Цун вахара наькъо хьа-
гойт, моллагIа  халонаш 
хьалхашка  нийсъяларах, 
цIаккха еха йоацаш, Со-
сланбека Лейла хьайоагIаш 
хилар. Из ма ярра гIалгIай 
кхалсаг я шийна хьалхара 
меттел, ший гаргарча наха 
хьалхара а отта могаргдо-
лаш, цхьанна сагагара нов-

къостал ца дехаш.
Къонача кхалсага ваха-

ра наькъ тIа, цIаккха диц-
лургдоацаш дера 1992 
шу. Цхьан юкъа из лаьца  
яьллар ший кхаь бераца, 
цIен-даьца. Цхьан дийнахьа, 
ераш лаьца боахкача чу а 
баьнна, дIавигар цун фусам-
да. Юхебисараш тамаший-
на кIалхарбаьлар, бакъ-
да цу хатарах йоккха чов 
йисар цар дегашка, цIаккха 
а ерзаргйоацаш. 1992 шера 
хинна хатар бахьан долаш, 
из балха отта езаш хул 
ГIалгIай Республикан де до-
ацаш бейнарий Комитете. 
Ше болх беча шерашка, Лей-
лас дукха новкъостал даьд 
гIалгIай дезалашта, бакъда 
ший гаргара саг лаха цун 
вIаштIехьадаланзар.

Социальни политика, 
къахьегама, наьха вахара 
хьал тоадара йолча комис-
се доакъашхо йолаш, 2015-
ча шера цо вIашагIделлар 

«Де доацаш бейнараш ла-
хара  юкъара болх бераша 
де дезар» яха кхайкарал. Цо 
дуккхабараш тIехьабаьхар 
цунна, из чоалхане дош 
кхоачашдара Iаьдала 
оагIорахьара терко а таро-
наш а оарцагIъяьхар.

Укх массехк шера, ший 
цу балха даькъ тIа йок-
кха говзал хиларца, дукха 
хIама карагIдаьннад  цунна. 
«Россе ноаной» яха Ерри-
гроссийски моттигера орга-
низаци я цун, из я цига  кул-
галхо укх 12 шера.

Цахаддаш, юкъарлоно 
кхоачашъю йоккхий проек-
таш, цар таро хулийт кхал-
наьха вахар аттача дак-
кха. Сосланбека Лейла 
балха говзал лакха йолаш 
хиларах, цун цу даькъ тIа 
карагIдоалар юкъедоаладе 
таро хилар   ГIалгIай Респу-
бликан «Къаман даьй-ноа-
ной ассоциаце» балха.

Россе массаза, дуккха-
ча шерашка  лоархIаш ба 
наьха къахьегам, юкъар-
ча хIаманца цхьана хилар. 

2017-ча шера, «ЦаI йолча 
Россе»  «Къахетаме хилар» 
яха орден елар ГIалгIайчен 
виъ сага. Царна юкъе яр Со-
сланбека Лейла, цо таро йо-
ацача фусамашта дукха нов-
къостал даьд.

Кхо шу даьнначул 
тIехьагIа, цунна елар Россе 
Юкъарча палатан Сийлен 
грамота.

Белгалдаккха дезаш да, 
чIоагIа дика хеташ, тIаийцар 
цо шийна Российски Феде-
раце Юкъарча палата се-
кретара гIончас Бочаров 
Вячеслава «Юкъарлон дек-
хараш кхоачашдарах» яха  
мейдилг ялар, из елар, 2023 
шера лайчилла бетта.

Цун вахар даим дувзаден-
на да ший хьамсарча мехка 
бахархой вахарца.

Сосланбека Лейлайна 
доагIаш, тахан дукха хоза 
дешаш аьннад. Ший аргIагIа 
«Сердало» яхача Издатель-
ский цIен болхлоша ловца 
боаккх; иштта хьинар, ираз 
долаш, дIахо а цун вахар  
хилар  ловш.

Наьха хьалаш тоаде беш бола болх
ГIалгIайчен Юкъарча палатан кулгалхочун Iамарханаькъан Лейлай 
юбилей езъеш я

Тха болхло 
белгалйир 
«Невский 
Александр» 
орден яларца
ГIазданаькъан Ахьмад

«Невский Александр» яха 
орден луш, белгалбир 
цIихезача журналиста Ба-
тайнаькъан Хьавай къа-
хьегама никъ. Дуккхача 
шерашка денз журналист 
йолаш, болх беш хьайоагIа 
Хьава. Пригородни кхале 
эрсий, гIалгIай, хIирий 
меттала арадувлаш хин-
нача газете къахьегаш 
дIаболабелар цун кхол-
лама бIаьха никъ.

1992-ча шера эттача ха-
тарах цигара араяьлча, «Сер-
дало» газете дIахохьу цо ший 
журналиста болх. Цун вахара 
наькъ тIа дукха цIихеза жур-
налисташ нийсбелар, цар-
гара ший кхоллама наькъ 
тIа накъадаргдараш хьа-
эцаш дIахобихьар цо ший 
болх. Тахан цар цIераш хьоа-
хае лов: Осменаькъан Мика-
ил, Къоастой Башир, Хамхой 
Мустафа, Iарчакханаькъан 
Сали, Озанаькъан Мурад, 
иштта гIалгIай журналисти-
ке дошо догамца цIераш 
дIаязъяь латта дукха кхыбо-
ла журналисташ.

Къаман вахаре док-
кха дакъа дIалаьца, хьина-
ре, бехктокхаме ший болх 
дIахьош хьайоагIа  Батай-
наькъан Хьава укх мас-
сехк шера. Къаьстта бок-
кха лерхIам болаш я цо 
гIалгIай паччахьалкхен те-
левидене дIахьош йола 
«Наьна мотт» яха, гIалгIай 
мотт лорабарах йола пере-
дача. Тахан вайна массанена 
хоза хеташ, лакха лоархIам 
болаш передача я из. Тайп-
тайпарча оагIонашка къа-
хьегаш, ше хьаийца никъ 
безаш, хьайоагIа журналист. 
«Сердало» газета еррига-
ча тоабо даькъалаювц Хьава 
из лоархIаме совгIат далар-
ца! Беркате, иразе, хьинарах 
бизза хилба цун къахьегама 
никъ дIахо а!

Султиганаькъан Йоакъап

Цхьан кхачах кхыбола 
кхача хьабе йиш йолча да-
арех я шура. Дикка ха йо-
аккхаш тIоа лувсаш, валла 
веза налха хьабаккха. ТIоа 
лийса баьккха налха дIаьха 
истори долаш ба. Кавказер-
ча наха Iатта, газа, устагIан 
шурах боаккхаш хиннаб 
из массахана. Тахан лат-
тача хана из кхача хьабеш 
ба Европера, Азера, Аф-
рикера, Австралера, Аме-
рикера бахархой. Бахача 
моттигашка хьежжа лела-
ду наха из гIулакх. Налха 
тIахьекхача маькхаца чай 
мала чам боацаш атта саг 
хургвац аьнна хет. Вайх 
хIаране цIагIа массахана 
хила дезаш даар да налха 
тхьовра денз. Тахан вай 
теркалду, цун мах цIаьхха 
айбеннилга. 180 граммах 
латтача «Хозяюшка» яхача 
налха пачках дукха ха йо-
ацаш 180 сом доаккхар, 
хIаьта тахан цун мах 240 
сома тIа эттаб. Вай масса-
не кхетаду, из хьачулоатта-
беча республикан арахьар-
ча наха дIадийххар дIадала 
дезилга, хьайна налха безе.

«Ер деррига арахьара хьа-
чукхухьаш да, цар хьаот-
табаьр ба мах», - да тикаш-
ка луш дола жоп. Из тайпа-
ра хIама-м нийслуш да да-
арашта юкъе. Вайна масса-
нена дагадоагIа-кх цIаьхха 
шекар дезденна этта хин-
нар, шекар вIалла доацаш 
дIадаргда, яхаш, хабар ара-
дувлаш нахага хинна хьал. 

Массехк шу хьалха иштта 
айбелар генарий даьтта мах. 
Селхан долаш дар; тахан, 
цIаьхха, дIадаьлар… Цхьа та-
машийна гIулакх да-кх! Ма-
сала, берригача боккхача 
наха хоза хеташ йола сула 
(гречка)… Тикаш йизза лаьт-
тача цох цхьа «аьккхий 
аьшк» хьахилар цхьан юкъа. 
Иштта айбелар, дукха ха 
йоацаш, фуий мах, дерри-
га адам корзагIдоаккхаш. 
ХIанз налха пачках дошо 
гала хеталуш латт… Бегаш 
бара тIера да вай адам. Ин-
тернете цхьанне яздаьр 
дешаш ваьгIар со; бIарчча, 
цIена «Хозяюшка» яха даьт-
та пачка дIалу аз смартфо-
нах, яхаш…

Цу оагIонцарча болхло-
ша теркалдечох, даьтта мах 
айбалар Россе бахархошта 
хьатIадоагIа ахча лакхда-
лар, детташ дола доахан ца-
таар, тIехьарча хана мороже-
ни хьаеш бола болх баржар 
да. Вай мехка бахача наха 
эггара аттагIдар, шоай коа 
детташ доахан леладар да. 
Хьайбаш леладе аьттув мел 
бараша уж леладой, дикка 
аттачахьа дерзаргда гIулакх, 
«ак» аьнна хете, даьтта хьа-
чулоаттадераша Iооттабаь 
мах дIателаш юаргья вай 
налха тIахьекха маькх. 
Иштта маьха езъяла йиш 
йолаш кхы фуй-хьогI, аьнна, 
уйла е эттача; дукха да… Ма-
сала, из хила йиш я гарзаш-
ца, дуганца, бIарашца, мар-
шаца, чкъаьранца, кофеца, 
хохаца, бурчаца, хозой ли-
стаца. СеннагIчунца хила 
йиш я-кх из. Базархой шоай 

бокъонаш я, вайна ца йов-
заш, шоай къайленаш я 
тахан. ХIама арахецаш 
бараш шоаш оттабеча маь-
хаца шоай мел дайна кепиг 
меттаоттаде гIерт; хIаьта вай 
чаме, дика кхача эца гIерт, 
ма хулла ахча кходеш. 

Тахан теркалдечох, гуй-
ран хьалхарча бетта 5,07%-
га кхоачаш айбеннаб Россе 
налха мах, 2024-гIа шу 
бIарчча хьаийцача, 18%-
га кхоачаш. Кийла даьттах 
1000 сом ахча дар лаьттар. 
Тайп-тайпарча мехкашка 
180 граммах латтача даьт-
та пачка мах 190, 230, 270 
ба. Юртбоахаме къахьега-
раша теркалду, налха хьа-
баккха шортта шура эшил-
га… Масала, цхьа кийла даьт-
та хьадаккха 20 литр шура 
эш. Вай мехка хьал тахан 
дикка аттагIа да ала мегарг-
да, цу оагIон болхлоша яха-
чох. Цхьадолча мехкашка цу 
кхачан мах боарам боацаш 
айбеннаб. Масала, Архан-
гельске (65%), Красноярске 
(61%), Томске (51%). Россе чу-
хьарча моттигашкара даьт-
та дIадаргдоацаш, Туркий 
мехкара, Iарбий мехкашкара 
даьтта хьачукхахьа болабен-
наб. Тахан дагадох, Советски 
Союза ханашка вай мехка 
Финляндера, Голландера, 
Кердача Зеландера даьтта 
хьачукхихьа. 

Ма дарра аьлча, даьтта 
моттиг цIаккха а яьсса хин-
наяц вай мехка. ХIаьта, эг-
гара дикагIдар - детташ 
дола доахан дукхагIа доар-
жадар Россе. Нах дIаиха, 
Iокхайса яда юрташ, фер-

маш юха дийнъе эттача, 
шортта доахан дIачуэза болх 
дIаболабича, беркат хург-
дар. Доахан доаржаде мот-
тиг мел йолча, тоаде дезар 
из гIулакх. Тахан вайцига 
тоабеш латтача федераль-
ни наькъо доахан даржаш 
лийнна доазув дIахоададир, 
дIалехка моттиг йоацаш 
бисар нах. Кхыча тайпа-
ра дIадерзаде йиш йолаш 
дар из гIулакх, Наьсарера 
Iоволавенна Шолжа-Шахьа-
ре кхаччалца; юкъ-юкъе де-
хьа-сехьа вувлаш дола лаьт-
тан кIалхара зIамига наь-
къаш-тоннелаш ехкаш. Мас-
сане кхетаду тахан, цIаьхха, 
даьтта мах айбелча, цунна 
тIехьа кхыдараш а айлул-
га. Иштта мах айлуш дола 
машинашта чудувтта до-
агор хьаийцача, цун мах 
урагIбахарга хьежжа, дIа-
хьа кхувлача нахагара хьа-
ийбу мах а хувцалу. Даьтта 
тIахьекха маькх йоацаш-м 
воахалургва саг кIира, шин 
кIира, хIаьта машинашка 
дувтта доагор доацаш ваха, 
ток йоацаш ваха низткъала 
хургда. ЦIаьхха, мах айлуш 
долча гIулакхах адам кхе-
раш хул… Селхан дарегIа 
хиннар тахан геттара маьха 
айделча, из дIатIаэца хала да 
хIара денна тикашкара кхача 
ийберашта. Из иштта хург-
доацаш дукхагIа, хьинарегIа 
къахьега деза вай, аьт-
тув болчо хьайба леладеш 
хилча, ваха дуккха аттагIа 
хургда. Арахьара хьачукху-
хьача тайп-тайпарча даарел 
дуккха езагIа, дикагIа я цхьа 
литр цIена шура!

Налха чам
Эггара чIоагIагIа хоатташ болча кхачан мах урагIбодаш латт

Бахархоша 
дикача гIулакха 
юкъе дакъа 
лаьцар

Гаьгенаькъан Мартина

ГIалгIайчен бахархоша 
боккхача бехктокхам-
ца тIаийцар Республи-
кан цIий дIалуча станце 
дIахьош хинна болам, 
яхаш, дийцар «Серда-
ло» газетага из болх 
вIашагIбеллараша.

«ГIалгIайчен кагир-
хой тоабай ЦIен викала-
ша, цхьадолча юкъарча бо-
ламаша юкъебоалабир цу 
гIулакхах дог лазаш бола 
нах. Мехка бахархоша шо-
ашкара дакъа юкъеде-
ра цхьан шера цIийца кхо-
ачам бара, из накъадарг-
да тайп-тайпара човнаш 
яьча, иштта лазараш долча 
наха», - аьлар хоамо.

ГIалгIай Республикан 
волонтёрий-лорий кулгал-
хочо ЦIечой Дейсе яха-
чох, укх шера бахархо-
ша дика дакъа лаьцар цIий 
дIалуча. Кагирхой поли-
тика дегIайоалаяра про-
грамма ди тIехьагIа шер-
луш йоагIа.

Аькхенаькъан Марем

Наьсарен кулгалхочо 
Оздой Руслана лаьрхIар, 
вIаштIара даьча цIеной ко-
ашкарча лостамга хьажа. 
Коммунальни гIулакха ви-
калашца цхьана из хьежар 
Базорканаькъан, Москов-
ски урамаш тIарча цIеной  
коашкарча хьалага.

«Вай балха салоIаш дола 
ди яхар хургдац, е отпуск а  
е цIай дола денош а хургдац. 
Вайга кIезига ха я, вай хIанз 
ма хулла къахьега дезаш да 
шахьара даькъ тIа лостам 
беш»,-аьлар Оздой Руслана, 
цу цIеношка бахача нахаца 
къамаьл долча хана.

Цо белагалдир, дук-
хача хана денз кхоачаш 
ца деш лаьтта декхараш 
дIакхоачашдергда хьал-

харча аргIагIа. Цунна эгга-
ра чIоагIагIа дагадоаллар 
- нувхаш дIаяхар, ковнаш 
цIендар,  подвалашка латта  
бIеха хиш дIаахара дола 
гIирсаш хувцар.

Шахьара администра-
це зарбан болх лелабера-
ша яхачох, коашка лостам 
бара болх кулгалдара ком-
паней болхлошта тIахила 
беза, бакъда уж аукционе 
гIолла чIоагIъяь яллалца, 
доал деча даькъ тIара ло-
стам лелабераш ба из болх 
бе безараш.

«Доал деча даькъ тIарча 
компанецара дош къоаста-
даь даллалца - оашош хьабе 
лостам. ЖКХ хьалхагIа 
санна беш хургьяц хIанз 
болх», - аьлар Оздой Русла-
на, ший хьалхарча гIончаца 
Котаганаькъан Аптеца, 
ЖКХ кулгалхочунца Экка-

жанаькъан Хьасанбикаца 
къамаьл деш.

Ше хьожаш волча хана, 
цо лоархIаме декхараш от-

тадир: коашка лостам бар, 
нувхаш дIаяхар, урамашка, 
аллеяшка сердал луш йола 
лампаш хувцар. Цо иштта 

тIадиллар чIоагIа нувхаш 
Iокхувсача моттиге видео-
камера оттае, аьнна.

Наьсарен керда мэр  духхьашха  
шахьара хьалага хьожаш хилар

Iарчакханаькъан Сали

ГIалгIайчен Къулбехьа 
ядача юртех хозагIчарех я 
Iаьлий-Юрти СурхотIеи. Хе-
таргахьа, цхьан хана (20-ча, 
30-ча шерашка) царна юкъе 
уж екъаш доазув а хинна-
дац. Уж хоза ши моттиг 
а шергара шерга вIаший 
гаргайодаш; керда боаха-
маш, паччахьалкхен балха 
моттигаш хьалъеш, шоай-
ла вIашагIкхета сихъенна 
йодаш санна хеталу. Вешта, 
царна юкъе уж ювзаш бола 
никъ бола-м дикка ха я. Цо 
наьха мо аттача даьккхад 
Iаьлий-Юртара Сурхо тIа е 
Сурхо тIара Iаьлий-Юрта 
баха безаш моттиг эттача 
наьха гIулакх, хьош бола 
никъ. Ха дIа мел йода хIама 
тишлу, къалу. Иштта боха 
болабеннабар ши юрт хот-
таш бола никъ а. Вай пач-
чахьалкхено а машиний 
наькъий Министерствос 
а лаьрхIар бувцаш бола 
никъ тоабаь ца Iеш, берри-
га хьал а баьккха, кердабар 
Iобилла. ЛаьрхIар кхоачаш-
де наькъахой дIаболабелар 
соахка гурахьа.

Кхыча дешашца аьлча, 
цхьа шу ха я цигара бал-
хаш дIадоладаь. Из мот-
тиг дукха ювцандаь, шедар 
сай бIаргашца го вахар со 
цига. Шиннахьа-кхаьнна-
хьа чуийнна къахьегаш бар 
тайп-тайпара говзалаш йола 
болхлой. ЦаIаш жагIа бил-
лача новкъа шерача наь-
къа доазув къоастадеш, ар-
матура IочуегIа а йогIаш 
а бар; шоллагIбараш кама-
зашца Iи гIетташ бола ас-
фальт тIакхухьаш лелар; 
кхоалагIбараш из Iобуллача 
болх беш бар; биълагIбараш 
- никъ шаьрбеш, IотоIабеш… 
Кхы а дIабIаьхбе мегаргбар 
деча балхий мугI.

Къаьнара асфальт хьал-
баьккхачул тIехьагIа, цига 
жагIа биллаб, IотоIабеш къа-
хьийгад. Цу даькъе цхьадо-

ла гIо ду укхаза гIолла лела-
ча машинаша а. Берригача 
наькъа дIоахал 4 километри 
800 метри да. Цох 3 км 400 
м хьалхара булла асфальт 
билла баьннаб, шозлагIа 
тIабуллар 1, 5 км биллаб. 
Беррига никъ чакхбаккха 
безаш ба ер шу чакхдалале. 
Дувцача даькъ тIа къахье-
гаш вола болхло верригаш 
итт ва. Цар Iобулла жагIа, ас-
фальт дIанийсбеш дикка гIо 
ду. Ха хоза латтача хана, ха-
оттам талхале ма хулла сих-
бенна къахьегаш ба цигара 
нах. Дикка техника я нов-
къа къахьегаш, царех я 3-4 
экскаватор, 3 грейдер оала 
трактораш, жагIа а асфальт 
а IотеIабу 5 каток, асфальт 
Iобуллаш лела 2 трактор, 
иштта кхы дIахо.

ДукхагIча даькъе, сона 
цу дийнахьа байнараш 
хана боккха боаца, юкъе-
ра ханаш йола а къона а 
нах бар. Масала, царех вар 
болхло ЧIимхьилганаькъан 
Хьасан, асфальт Iобуллача 
тракторца болх бу вежа-
рий БасхановгIар Салма-
ни Сулеймеи, Iобилла никъ 
IотоIабеш лела Пхьеденаь-
къан Масхуд, кхыбараш.

Хьал-Iо тIехъювлача маши-

наша новкъарле ергйоацаш, 
ханна йола гIармаш (знакаш) 
оттаяьяр наькъахоша, бакъ-

да беррига никъ билла баьл-
ча, цун йистошка гIолла кхы-
дола гIирсаш латтаргда, ба-
сарашца белгалъяь хургья 
дехьа-сехьа вувла моттигаш, 
дувцачох, керда хьаяьча №5 
йолча ишколанна юххе све-
тофор оттае лерхI. Из шед-
дар дергда, хIанз шозлагIа 
тIабилла дIаболабаь асфальт 
билла баьлча.

Наькъаш дехкача наьха 
болх атта бац, из дика гуш 

да Хамхой Элмарзий Ахь-
мада «Наькъашдехкараш-
ка» яха байт йийшача, из 

Iомаю ишколе 7-ча классе 
дешаш долча бераша. Къаь-
стта а ахкан хана цар къа-
хьегам хала ба аьнна хет 
сона, хIана аьлча Магасе эг-
гара бIайхагIа болча бетта 
болх беш боахка кагийнах 
а царна хулаш йола хало а 
яйнай сона. Цудухьа воаш 
новкъа долхаш-доагIаш уж 
дагалоацаш, царна баркал 
оалаш а маьл кхайкабеш а 
хила деза вай.

Асфальт Iобуллаш лела БасхановгIар Салмани Сулеймани, ЧIимхьилганаькъан Хьасан (бел бейоаллар).

Катока тIа болх беш вола Пхьиденаькъан Масхуд

Шаьрача наькъо сапаргIатадоаккх
Мичахьа кхаьчаб ши юрт ювза никъ?

Султиганаькъан Йоакъап

Россе ворхI моттиге гIолла 
дола хIара бетта алапеш тела-
ра хьал техкача, 30 эзар сомал 
кIезигагIа алапи дараш 40% 
совгIа саг ва.

ГIалгIайче гIолла болхлоша 
кIезига алапеш ийдар белгал-
доал 58,6% хиларца, Нохчашка-
хьа- 56,2%, Селашкахьа - 51,4%, 
Къарший-Черсашкахьа - 49,1%. 
Къилбаседа ХIирийче - 48,1%, 

ГIаьбартой-Балкхарой - 46,4%, 
иштта Ивановски областе - 
41,6%. Из ба РИА Хоамаша баь 
тохкам.

«Лакха алапи эцараш 
ГIалгIай мехка гIолла кIезига 
ба - 2,4%. Цу списка тIа ло-
хехьа я: Нохчий Республика 
(2,6%), ГIалмакхий Республика 
(2,7%), Селий Республика (2,7%), 
ГIаьбартой-Балкхарой (3,1%)»,-
йоах хоамо.

Цу юкъе белгалду, тIехьарча 
хана вай мехкарча экономи-

канна Iаткъаш йола моттигаш 
дукха хиннай. Моттигашка 
болхлой, говзанчаш эшаш хин-
наб, из бахьан долаш алапеш 
хьалайделар, къахьега мотти-
гаш а дукхагIа хилар.

РФ моттигашка алапеш тайп-
тайпарча боараме хилар а ший 
бахьан долаш да, лаьрххIача 
экономически хьалашка дил-
лача.

Белгалду, тIехьарча хана 
ГIалгIай мехка дегIадоагIаш 
латт шоай доалахьара хIама 

хьадоладеш хилар, АПК дика 
болх беш хилар, тайп-тайпарча 
балхаш тIа говзал лакха йола 
болхлой Iомабеш хилар. Цу дер-
ригне а ахчанцара хьал аттача 
даккха деза.

Хьалха хоам баьбар, 
ГIалгIайче Федеральни центра 
дIадала дезаш дола, мехка бюд-
жетера кредитах тIехьадаьнна 
хинна декхар 378,4 млн сома 
лохденнад, аьнна, юхедиса дек-
хар 1 млрд 430,1 млн сом да.

ГIалгIай мехка алапеш далара 
хьал тоаде дезаш да

Южнера 
320 моттиг 
йола ишкол 
хьалъяь яргья, 
хьатIадоагIача 
шера 
наджгоанцхой 
бетта
Аькхенаькъан Марем

2025-ча шера наджгоанц-
хой бетта,  хьалъяь яргья 
МагIалбика кхален Южнера 
320 моттиг йола №28 йола  
ишкол. Из хьалъяьй, хьалха 
къаьнаръяр хиннача даькъ 
тIа. ГIалгIайчен Кулгал-
хо цига ваха хилар, дешара 
моттиг кийча йий хьажа, цо 
декхарийла бир цига къа-
хьегараш, оагIой бутт чак-
хбоалаш деррига ишкола  
балхаш йистедаьнна хилий-
та, аьнна.

Дешара гIишлон чу 17 класс, 
библиотека, актови, спортив-
ни залаш, стадион я. Уж ерри-
гаш а, мебель чуоттаяь, хоза 
вIаштIехьаяьннай.

«Кхозза вIаштIара яьча 
гIишлон чу лифт я, кхача кийч-
бу моттиг я, столовера гIирс 
хIанз дIаоттабеш латт. Кхымет-
тел, цIаьхха хий доацаш бусе а 
аьнна, хий хьалургдола гIулакх 
хьадаьд», - аьлар мехка Кул-
галхочо.

Цул совгIа, дешара моттиге 
трансформатор, доагора нов-
къосталца лелаеш йола под-
станци я.

ГIалгIайчен Кулгалхо-
чун зарбан болх лелабера-
ша яхачох, Келаматанаькъан 
Махьмуд-Iаьлас дешара мини-
стерствонна хьалхашка декхар 
оттадир, деррига эшаш дола 
каьхаташ кийчде, ишкола кул-
галхошта новкъостал де; хIаьта 
моттигерча Iаьдала болхлош-
та гонахьара доазув баьццара 
дерзаде, аьнна.

ГIалгIайчен 
нах бахача 
моттигашка, ток 
дикагIа лоаттае 
гIерт
Султиганаькъан Йоакъап

ГIалгIайчен шахьарашка, 
юрташка керда гIирс юкъ-
ебаккхарах; электроэнерги 
наха лоаттаяра дикал лак-
хлуш йоагIа. Эбарга-Юртар-
ча Iаьдало болх дIабихьаб 
Ростовски, Чапаева урамаш-
ка 250 кВА низ бола керда 
трансформатор оттаеш, 
яхаш, дийцар «Сердало» га-
зетага ГIалгIай Республи-
кан Шолжа кхале.

«Из болх баьб кхален элек-
троэнергецара гIулакх тоаде 
дагахьа, моттигерча наьха хьа-
лаш цунца цхьана дикагIа хи-
лийта гIерташ», - аьлар хоамо.

Вай дахаш яр электриче-
ствон зама я, цудухьа лоархIаме 
да, ца хадаш, из лоаттаяр, хIана 
аьлча цох тийша да вахара-эко-
номически хьалаш.

тIа. Юххьанца раьза боацаш 
бар къона футболисташ, 
шоай бай бохабаь. Бакъда 
цар эгIазбахар дIадоаккхаш, 
бургацах ловза керда мот-
тиг хьаяьй царна. ХIанз, 
эрсий кицо оалаш ма хил-
лара, «Бертий а йиза я, жа а 
бIарчча дисад».

Ювцача №4 йолча ишколе 
ваха хилар со укх деношка. 
Хоза тоадаьча коа, юхьан-
царча классашкарча бераш-
та ловза тайп-тайпара мот-
тигаш яр, цига дар лоамеш, 
чухехкалу гувлгаш, лакхе 
тIабувла цIалгий куц дола 
моттигаш. Лоацца аьлча, 
цу дерригнена юкъе нийс-
велча, хье цхьан фаьлгий 
дунен тIа волаш санна хета-
лу. Укхаза дешара шоллагIа 
четверть дIайолалуш, 

хьачудаьхкад бераш, 
дIадоладеннад Iилмаш ка-
радерзадара гIулакх. Укха-
зарча директора балха тIа 
хьожаяьй Шадажанаькъан 
Лабзана Хьава. Из ше Ис-
мейланаькъан нус я. Ишкол 
хьалъяь яьнна а кийчъ-
яь латта а цхьа шу совгIа 
ха хиннай, бакъда болх 
бокъонца дIаболабе хIанз 
мара вIаштIехьадаьннадац. 
Ишкол лархIа я 720 бера, 
кхыча дешашца аьлча, юрта 
эггара йоккхагIа йола ишкол 
я из. Геттара лоархIамеча 
дешаех цаI да, дешара мот-
тиг хьехархошца Iалашъяр. 
Къайле йолаш хIама дац, 
дика хьехархой лаха, къаь-
стта юрташкарча ишко-
лашта лаьрхIа, аттагIчарех 
дош дац. Бакъда директо-

ра яхачох, беррига хьехар-
хой болаш ба, болх беш 
ба. Царех цхьабараш ара-
хьара тIаухаш ба. Цудухьа 
царна лаьрхIа урокаш отта-
яьй оршоти шоаттеи денош-
ка. Иштта цар болх бергба 
керда шу тIакхаччалца, цул 
тIехьагIа уж хIара денна 
къахьегаш хургба кердача 
ишколе. ДукхагIа уж ба Ма-
гасе, Наьсаре, Эккажкъон-
гий-Юрта къахьегаш бола 
нах. Берригаш а гIалгIай 
къамах хьабаьнна ба. Карар-
ча хана, ишколе 1-ча клас-
сагара дIайолаенна 9-ча 
классага кхаччалца цхьац-
ца класс мара яц; бакъда, 
дувцачох, кердача шера уж 
классаш шолхаяла тарлуш 
я, хIана аьлча укхаза деша 
ловраш а из йолча даькъ 
тIа даха а бераш дукха да. 
ХIанзарчоа ишколе хила де-

зача берех 50% мара дац 
укхаза дешараш. Дуккха 
бераш арахьа: шахьарашка, 
кхыча юрташка – дIаихад 
деша. Уж, кердача шера 
денз, юхадоагIаргда аьнна 
хеташ ба укхаза. Дуккха 
бераш Iаьлий-Юрта дешаш 
да, Магасе ухараш а нийслу, 
цу даькъе директора ший-
дараш а. Иштта дIаухача бе-
рашта машин увттае езар, 
хIаьта из а дикка Iаткъаш 
дар дезала «бохчанна». 
ХIанз, хIамах мах тела а ца 
безаш, царга хьежаш лат-
таш ишкол я. Из хьалйиз-
зал бераш-м тIаккха а укха-
за хургда оалилга дац. Лаб-
зана Хьавас ше яхачох, уж 
миссел бераш керда дешара 
шу (2025-2026) дIадолалуш 
вIашагIкхета мегаш да. Цу 
хана а уж хург ма дий аьнна, 
тешшаме ала йиш яц. Цхьа-

Дешарца мара Iомаде 
йиш яц хьаькъал
Сурхо тIарча кердача ишколах лаьца

Сурта тIа: ишкола директор Шадажанаькъан Лабзана Хьава

Iарчакханаькъан Сали

Ха сиха-м йода, вай 
фуннагIа дувце а. Селхан 
мо мара хетац, се зIамига 
волаш, Сурхо тIа иха, цхьа 
гIат долча «Г» яхача алапа 
хьисапе яьча ишколе а 
ухаш, бийсан пен тIа ди-
аскопаца дIатIахьокхаш 
хиннача диафильмашка 
хьийжа. Цу хана-м ком-
пьютер, интерактивни улг 
меттел, наггахьа йолча 
фусаме мара телевизор 
а яцар. ЧIоагIа хувцаен-
най зама, хIанз телевизор-
га хьажа а ца башаш, ком-
пьютераш тIа, интерне-
та чу багIа дукхагIбараш. 
Ювцаш йола юрт мел 
чIоагIа хувцаеннай дика 
хайт, цига карарча хана 
ялх кхозза вIаштIара яь 
ишкол хиларо. Царех шиъ 
№4, №5 болх бе йолаен-
на бутт а бац. Тахан царех 
цаI, №4 йола ишкол ювца 
безам ба са. ШоллагIъяр 
тIехьа тIайоагIача хана 
ювцаргйолаш йитай аз.

Юртарча хIара ишколах 
цигарча бахархоша шоай 
цIераш техкай, масала, ийс 
шера дешача ООШ яхача 
ишколах, Кен чура ишкол 
оал; №1 йолчох цIе ишкол 
оал, №2 йолчох кIай ишкол 
оал, №3 йолчох хуторера 
ишкол я, аьнна, цIи тиллай. 
Керда хьаяь шиъ хIанз мара 
болх бе йолаеннаеце а, цар а 
наха техка цIераш я. Цхьан-
нех (№4) оал Исмейланаь-
къан юкъера ишкол, вокхох 
(№5) Налганаькъан юкъера 
ишкол.

Сурхо тIа хьалкхача цхьа 
километр хиллал моттиг йи-
сача хана, аьтта оагIорахьа 
дIаласташ, гувнах чакхбо-
алаш билла керда, шаьра 
никъ ба. Цу новкъа гIолла 
кхача йиш я юрта йисте 
бахача Исмейланаькъан-
га а Муцолганаькъанга а. 
Дукха ха яр цигара бераш 
цкъа юрта юкъерча №1 
йолча, тIаккха ийс шера де-
шача ишколе, бIаьха никъ 
беш, дIауха. Цул совгIа, 
юрт шеръяларца а нах бе-
барца а готта яр цу ишко-
лашка. ДукхагIа из бахьан 
долаш, керда ишкол хьалъе 
лаьрхIар хьалха бераш фут-
болах ловзаш хиннача баь 



бола дай-ноаной юхаувзалу, 
ишкол керда йоландаь, ук-
хазара хьехархой къона а 
дукха хIама ховш а цахилар 
кхераш. Цу тайпара шеко 
зехьа я аьнна хеташ ба иш-
коле, хIана аьлча дукхагIа 
мел бола хьехархой балха 
поалхам йолаш ба. Эггара 
къонагIъяр а 25 шу даьнна 
я, амма хIанзле 7 шера иш-
коле къахьега кхийнад цун. 
Эггара йоккхагIчун 53 шу 
даьннад, цо къахьега 27 шу 
да. Берригаш лакхара дешар 
дийша, хьехархочун балха 
стаж йолаш ба.

Ишколан таронех а хьа-
лех а дувца елча, ден-бус 
дувццал хIама да аьнна хет 
директора кердача ишколе. 
Геттара дика кийчъяь химе, 
биологе, физикан кабине-
таш я укхаза, шоашца лабо-
ратореш а йолаш, макеташ-
ца Iалашъяь. Дикача, лакха-
ча боарм тIа я сурташ дех-
кара эша гIирс бола фусам, 
спортивни зал, иноформати-
кан, робототехникан каби-
неташ, компьютерни класс, 
урокаш яла йиш йолаш йок-
кха библиотека, столови. 
1-4 классашка дагIа бераш 
мах боацаш хIама даа йиш 
йолаш да, боккхагIчарна а 
хьехархошта а кхача лоат-
табу, маьха беза а боацаш. 
Иштта укхаза я актови зал, 
чулатташ эшашйола техни-
ка а йолаш. Ишкол болх беш 
яле а, бакъда хIанз а, Iаьдала 
болхлой а тIабаьхка, бокъ-
онца хьайийллаяц. Цу денга 
кийчлуш ба укхаза. Машин 
а эшаргья ишколанна, мини-
страга цу тайпара дехар чу-
деннад. Бераш-м ишколан 
дукха гаьна дахацар, бакъ-
да хьехархой ба юрта вокх 
йистера хьакхувла безарг-
болаш, цудухьа транспорт 
йоацаш болх бе низткъала 
хургда.

Дешарах мукъабаьлча 
Iомаде сакъердаме хургдо-
ла хIамаш юкъедоаладаьд 
ишкола балха, масала, болх 
беш я маьхашца хIамаш 
ювзаш йола а робототех-
никан а кружокаш. Подвал 
тоаяь я шоай, йоах Лабза-
на Хьавас, цу чу спортив-
ни секци (кIалкхетаргах ла-
тарах), халхара кружок хьа-
елла лерхIаш я из. Дукха 
бераш а цар дай-ноаной а ба 
кхувшбоагIарашка халхар 
Iомадайта безам болаш.

1-8 классашка, директо-
ра яхачох, 25 бер да дешаш 
хIаране чу. ИйслагIча 11 

мара дац. Кердача иш-
коле бераш хьадоаладе 
лоархIабац дай, цкъа цар 
ОГЭ дIаяллалца, хIанз 
шоаш болча цар из дикагIа 
дIалургья аьнна хеташ ба 
уж. Волаш волча 11 дешар-
хочунца цу экзаменашка 
кийчо е дIаболабеннаб ук-
хаза а. Урокаш чакхъяьл-
ча а царца кийчон болх 
беш хул математика, хими, 
биологи, эрсий мотт хье-
хаш бола хьехархой. Йоазон 
балхаш деш а къахьийгад 
царца, дешархошта фу хов, 
фу карагIдаргда тохкаш. Бе-
карга бетта боаггIача бо-
арамга кхоачаргба аьнна 
хеташ ба укхаза, цу тайпа-
ра берашца беш бола болх. 
Ишколе цхьан сменах деш, 
дешар ялх дийнахьа отта-
даь да. ТIехьа тIадоагIача 
шерашка, хетаргахьа, кIира 
пхе дийнахьа мара дешарг-
дац укхаза.

Дуккха дика хIамаш дале 
а, цхьацца халонаш а нийс-
лу ишколанна хьалхашка. 
Берашта дIадала дешара 
книжкаш дац укхаза, цуду-
хьа уж кхыча ишколашка-
ра книжкаш а дахьаш хьа-
даьхкад. Уж, сона ховчох, 
цар юхадала дезаргда шоаш 
хьаденача ишколашта. Кер-
дача моттиге царна дIадала 
дешар книжкаш хIанзарчоа 
дац. Ховш ма хиллара, дук-
кхача моттигашка эсала 
латт наьна меттаца, литера-
туранца дувзаденна дешаш. 
Ший наьна метта хьехар-
хо Иленаькъан Аьсет гетта-
ра хестаю директора, бакъ-
да хьехархо мел дика яле а, 
берашта деза дешара книж-
каш, исбахьален литерату-
ра, дошлоргаш, методиче-
ски литература, гойтама 
леладу гIирсаш, багахбув-
цам. Уж хIанзарчоа укхаза 
доацаш да. Хила тарлу уж, 
шераш дIадахарца. Йоазон-
хоша а кепайоазон болхло-
ша а шоашта могачох гIо де 
мегаргда ишколанна. Наь-
сарен кхален библиотека-
ша а кердача ишколанна гIо 
дича, геттара дика хургдар.

Ишкол дIайолаяь хин-
най 2022 шера, «Дешар» 
яхача федеральни про-
граммах, цхьан шера йи-
стеяьнна а хиннай. Дешар 
дIадоладаьдале а, цхьацца 
теркам бе беза, дашха, тоаде 
деза хIамаш укхаза долаш 
да. Болх дIагаьнабаларца, 
кIезиг-кIезига дIаяла мег 
царца ювзаенна халонаш а.

ГIалгIайче дIабихьар хал-
къашта юкъера «Геогра-
феца дувзаденна диктант» 
яздарах бола болам. Из 
лаьрхIа бар мехкал ара-

хьа бахача наха, Россе ге-
ографически лоаттам 
дIабовзийта дагахьа.

Диктанта чудоагIаш дар 
юкъарча темах дола 10 хат-
тар, иштта 30 халагIа дола 

хаттар, царна жоп дала ен-
наяр 45 минут ха.

«Географеца дувзаден-
на диктант» яздеш хинна-
ча хIара доакъашхочунна 
«Эрсий географе юкъарло» 
яха тешал делар.

ГIалгIай мехка «Географеца 
дувзаденна диктант» хилар

Гаьгенаькъан Мартина

#ВАЙЦХЬАНА 2024 яхача 
Ерригроссийски про-
екта чуйоагIа ГIалгIай 
вIашагIъехка гIо дерий то-
абаш дикагIа йолча кхаь-
ннена юкъейолхаш я, яхаш, 
дийцар «Сердало» газетага 
Илдарха-ГIалан №1 йолча 
юкъерча ишколе.

«Хьалхарчар болам» мехка 
ерригача моттигашка дика 
бовзаш ба. «Дикадар де» 
яхача проекта программах 
хIара тоаба 24 хIаманца був-
забенна толам гойта безаш 
яр, цига ГIалгIайчен тоабо 
дика кхоачашдир хьалхашка 
лаьтта декхар.

Вай республика лаьрххIа 
йола шоллагIа моттиг 
дIалоацаш я цу юкъе. Цу то-

ламаша бокъо лу дешархош-
та #ВАЙЦХЬАНА 2024 кхе-
таче дакъа лаца, из дIаяхьа 
лерхI Москве оагIой бетта 
4-ча денгара 8-ча денга кхач-
чалца. Цу тайпара, хьинар 
дараша дикача говзанч-хье-
хамашка дакъа лоацаргда, 
иштта цар таро хургья Россе 
цIихеза нах бовза», - аьлар 
хоамо.

ГIалгIайчен «ВАЙЦХЬАНА» 
яха волонтёрий тоабаш проекта 
дикагIча кхаьннена юкъе я

ГIазгиренаькъан Альбика

Шолжерча №2 йолча 
ийс шера дешача иш-
коле лаьрххIа дола цIай 
дIадихьар. Цига «Россе 
аьрзелгаш», «Хьалхарчар 
болам» яхача Россе юкъ-
арча проекта хьалхар-
ча мугIарашка отташ дар 
кхоалагIча классе деша 
дагIа бераш.

Цу дийнахьа ишколо 
шерра йийллар ший наIараш, 
цига берий цIай долча дакъа 
лаца хьа мел веначоа. Хоза 
кийчъяьча зале хьабаьхка 
хьаьший магIабоахаш, бе-
лабенна, дог гIоздаьнна бар 
фусам-дай.

ДIадахача шера кхозза 
вIаштIара яьча кердача иш-
колах боккха кхаъ хилар 
берригача бахархошта, къаь-
стта цу даькъ тIа бахарашта, 
республикан кулгалхоша даь 
совгIат дар из.

Цу ханналца, массехк но-
ахал деша дезаш хилар 1962 
шера хьалъяьча къаьнарча 
ишколе. Эггара дукхагIа цига 
деша йиш йолаш дар цу хана 
120 бер, бакъда деша ухар 400 
совгIа. Къоастой Iалаудина 
Iайшета кулгал деча барт 

болча хьехархоша шоашта 
могар дора царна лерттIа кхе-
там, хьехам балара.

№2 йола ООШ ший истори 
долаш, этта даьнна кIоарга 
овла бола ший Iадаташ а 
долаш, массехк ноахал цу 
чура арахийца я.

Уж Iадаташ лорадеш 
хилар тахан а хоалуш да, 
дукха шераш хьалха, къаь-
стта цу ишколе дийша баь-
нна, тахан юха а цига хьехаш 
бола хьехархой цига болх 
беш хиларах да из. Иштта, 
цу мугIарех чакхъяьнна 
хьайоагIа, цкъа хьалхагIа де-
шархо йолаш, цул тIехьагIа, 
2014 шера денз, ишкола 
кулгалхо йолаш Iалаудина 
Iайшет.

Из а цу дийнахьа, массаво-
ла саг санна, сагота яр, ший 
деррига хIама ма хетта дика 
дIацадахар кхераш. Цу ишко-
ла кхы дукха а яцар цу тай-
пара дIайихьа хинна кхета-

ченаш - керда ишкол, керда 
декхараш, керда юкъара рос-
сийски болам, каст-каста цу 
юкъебувла керда дешархой, 
шоай вахара оагIонаш хьа-
еллар - из деррига а тахан 
долаш дар цига.

КхоалагIча классе дагIа 
бераш Россе аьрзелгашка 
далара кхетаче дIайолайир 
ГIалгIайчен Гимн локхаш, 
паччахьалкхен байракх чуя-
хьаш, из хоза оагIув кийчъ-
яьраш бераш шоаш дар - 
халхар, иллеш, викторинаш, 

кхыметтел теникий гойта-
маш. Цу дерригнех а дегаш 
гIоздаьлар хьожаш хинна-
рий.

Проект вIашагIйолларах 
лоацца:

2021 шера Россе дешара 
министра С. Кравцовс отта-
даьча декхарах вIашагIъелла 
«Россе аьрзелгаш» яха про-
ект сиха дIа-юха яьржар, 
из ерригача Россе гIолла 
лоархIаме а хилар. ХIанз 
укх сахьате цу программан-
на юкъе дакъа лоацаш я 150 
совгIа Российски Федераце 
классаш, хIаьта царех хул 3 
миллион совгIа бераш а бок-
кхийбараш а.

2022 шера проект кхел-
лараша кийчдаьдар деша-
ра-методически наькъаш а 
балхаш а. Иштта къахьийгад 
из проект кхоачашъеча, юх-
хьанцарча ишколай хьехар-
хой говзал лакхъеш.

Арахийцад «Россе аьр-

зелгий барт» яха дешарг, из 
берий лагерашта лаьрхIа да. 
«Россе аьрзелгаш» яха про-
грамма кхоачашъяр а ваха-
ра даькъа юххьанцарча клас-
сашка дешаш дола бераш 
юкъедахьаш хилар а хьал-
лоац дешара Министерствон 
ФГОС НООс, ФГОС ОООс 
(Каьхат 05.07.2022№ТВ-
1290/03), урокаш йоацача 
хана.

Цунца ювзаенна моттиг 
дIахьош, цига къамаьл дир 
хьаьшаша, иштта хьабийха 

хиннача наха. «Берий никъ 
дIахьехар» яхача проекта 
болх лелабеча Колой СаIида 
цу проекта балхах дувцаш 
белгалдир, ГIалгIайче из про-
ект дика хьаллоацаш хилар.

Тахан проекта 
юкъейоагIаш 130 республи-
кан дешара моттиг я, цу юкъе 
8 юкъера-лаьрххIача деша-
ра моттиг, колледжий хьиса-
пе я уж, - аьлар цо, дIахо бел-
галдаьккхар боккхача безам-
ца из проект хьехархоша а 
иштта берий даьша а тахан 
хьаллоацаш хилар.

Керда юкъара болам 
дIабахьара чудоагIаш да ка-
гирхошта Даьхенцара безам 
совбоаккхаш бола кхетам 
балар, цар оамал чIоагIъяр, 
дикагIа бола хьехархой 
царна кхетам луш хилар, къа-
хьегарий кхоллама балхага 
гIолла уж нийсача наькъ тIа 
бахар. ВорхI лостамах дола 
декхар латт тахан хьехар-
хошта хьалхашка, кагирхош-
та кхетам балара даькъ тIа - 
Даьхе, дезал, Iалам, хIама до-
взар, спорт, могашал, иштта 
тоабашца къахьегар.

Бераш дикача наькъ тIа 
хиларах бола ловца боак-
кхаш, къамаьл дир моттигер-
ча координатора Колой С.Х., 
Шолжа-Шахьаре гIолла из 
болх лелабеш йолча Йовлой 
Х.Б., иштта ишкола кулгалхо-
чо Къоастой I. I.

Цу кхетаченна чудоагIаш, 
совгIаташ а делар, юкъа-
ра болам вIашагIболлача 
дикагIа къахьийгача хьехар-
хошта. Царна юкъе бар иш-
кола кулгалхо Къоастой I.I., 
кхетама балхах йола цун 
гIонча Мухлой А. М., хьехар-

хо ТIумхой М.М.
ДикагIа болх баьрашта 

юкъе бар хьехархой Йовлой 
М.М., Аькхтамаранаькъан 
З. М. Юкъара хьаийцача, цу 
тайпара кхетаче дIаяхьар 
массане а юкъара къахьегам 
ба, хIана аьлча цхьана мара 
де таро хургьяцар уж бал-
хаш.

Юххера а, хьакхаьчар 
«Россе аьрзелгашта» хетаяь 
эггара лоархIамегIа йола ха 
а. Со санна боккхагIа болча 
наха-м дегагIозале хилар 
цига. Дагадехар, тхоаш октя-
бряталла дIаэцача хана мел 
чIоагIа дагадоаллар тхоай 
бехктокхаме хила дезилга, 
иштта дар пионераш хулача 
хана а.

Мел ираз долаш а бехкток-
хаме а ха яр из, цу хана хин-
нар! Мел чIоагIа доаккхал 
дора тхоай цIеча даьре гал-
стукех! Иштта уйла чуессар 
сона хIанз а, тахан вай эгга-
ра сихъенна йодача техноло-
ге заман чухь, вай зIамагIа 
дола ноахал кхыча, дика йо-
ацача оагIонашка кхувда 
даьннача хана. Воаш луш 
болча кхетам чу уж юхабоа-
лабар, уж хоза ханаш царна 
гойтар: къахетаме хилар, 
хIама довзар, шоайла га до-
аккхаш, безаш, Iалам дезаш, 
Даьхе езаш уж хилийтар, - 
цул дикагIа кхы хIама хург-
дац. Из дуккха а дикагIа да, 
кхувш йоагIа вай тIехье фуд 
ца ховш дола квадроберий 
хьал телефонаш караяьхка 
Iомадеш ягIачул.

№2 йолча ООШ лаьрхIа 
ба, шоай дешархой дика кхе-
там луш кхебе. Уж дIаяхача, 
готта баьхкача, иштта ахчан-
цара таро эшаеннача ханаш-
ка а; шоай хьехархой хьинар-
ца ишкола сий лакха лоатта-
деш хьабаьхкаб. Тахан керда, 
массадола хьалаш чудола 
ишкол хьаяьчул тIехьагIа, 
цар таронаш цхьаккха а 
хIаманца хувцаргйоацаш 
лакхъеннай. Ловца бак-
кха безам бар «аьрзелгаш-
та»: лакхаленашка кхоачаш 
хилда шун къахьегар, дешар. 
ХIаьта хьехархошка ала лов, 
цу дикача наькъ тIа аьттув 
балба шун.

«Тхо Россе аьрзелгаш я,
Оаха йоахаргья моллагIа йола лакхаленаш…»

Аькхенаькъан Марем

Мехкахбаьхача нахах болча 
дагалоаттама Мемориале 
хьабийллар «Кавказа лоа-
маш сона хьамсара да» яха 
гойтам, цига дера Пензен-
ски областа Паччахьалкхен 
«Тарханы» яхача Лермон-
това музейца-заповедни-
каца дувзаденна балхаш.

Цу проекто йовзийт наха 
Лермонтов Михаила тама-
шийна литературан, исба-
хьален оагIонаш, уж ювза-
енна я Кавказаца. Гойтам 
дIахьоргба 2025 шера, над-
жгоанцхой бетта 29-ча денга 
кхаччалца.

ГIалгIай мехка 
хилар «Берий 
наькъаш» 
яха Iилман-
практически 
кхетаче

Гаьгенаькъан Мартина

Вай мехка духхьаш-
ха дIайихьар «Берий-
наькъахой кхетам ба-
лара керда философи: 
ГIалгIай Республика» 
яха практически кхета-
че, яхаш, дийцар «Сер-
дало» газетага цига 
дакъа лоацаш хиннара-
ша.

«Из кхетаче дIахьош хи-
лара бахьан дар, мехка де-
шара моттигашка керда 
кхетам балара оагIув юкъе-
яккха езаш хилар, цаI йола 
балхацара юкъара уйла цу 
даькъ тIа болх беш болча 
хьехамчий хургйолаш. 
Цига дакъа лоацаш хилар 
ГIалгIайчен дешара, Iилман 
Министерствон кулгалхо-
чун гIонча Угурчанаькъан 
ПаьтIамат, «Хьалхарчар 
болам» яхача моттигерча 
даькъа кулгалхочун гIонча 
Пхьошанаькъан Зоврбик, 
доал деча даькъ тIара де-
шара говзанчаш, цар цига 
йийцар массехк тема», - 
аьлар газетага хоам бечо.

Хьалхарча аргIагIа, цига 
дакъа лоацаш хиннара-
ша дийцар кхетам бала-
ра болх вIашагIболлара 
говзалах. ДукхагIа тер-
кам тIабахийтар дешар-
хоша юкъара болх дика 
дIабахьара, кагирхой тайп-
тайпарча цхьанкхетараш-
ка дакъа лоацаш уж хилий-
тара. ДегIаахара, иштта шо-
ашкара дакъа лацара таро-
наш совъяха езаш хиларах 
а дийцар гулбеннараша, бе-
рашта кхоллаш дола хьалаш 
дувцача хана.

«Массайолча дешара 
моттигашка кхетам бала-
ра болх дика вIашагIболлаш 
йола штабаш я: бераша шо-
ашта ховш дар гойтаргда 
центрашка, ишколай исто-
рически музейшка, спор-
тивни клубашка, лорий цен-
трашка - цар дика йоаржаю 
вай балха оагIув. Кулгалхо-
ша-хьехамчаша беш бола 
болх бахьан долаш, дукха-
ча бераша хьагойт шоаш-
та карагIдоалар, дика дакъа 
лоац тайп-тайпарча кхе-
таченашка», - иштта хет 
«Берий наькъаш» яхача 
проекта болх лелабеча 
Колой СаIида.

Наьсаре хьабийллар «Кавказа лоамаш сона 
хьамсара да» яха гойтам

Коазой Мадина

Шахьара администраце ахчан, 
экономикан даькъа болхлоша, 
йоал йоахараша, къахьега-
ма инспекце, МВД болхлошца 
цхьана, къахьегама бокъонаш 
телхаеш йола моттиг йий хьо-

жаш, болх дIахьу. Укх наькъа 
уж хьежар, Iаьдала йоал йоаха-
рашка дlаязъянза йолча, Шол-
жерча «TImeHouse», «Адамо» 
яхача мах бара ЦIеношкарча 
моттигашка, яхаш, дийцар 
«Сердало» газетага Шолжа ад-
министраце.

«Рейд дIахьош, техкар 32 
тика чура хьал, доалахьара 
хIама леладе бокъо лу каьха-
таш дий. Цхьаболча шоай до-
алахьара хIама леладеча наха 
къахьегама бокъонаш телхаяь 
моттигаш а нийсъелар.

Белгалду, нагахьа санна 

ший доалахьара хIама дIахьош 
вале, бокъоно дIадеххача беса 
юридически саг дIаязваь хила 
веза каьхаташ тIа, е доалахьа-
ра хIама из хилара каьхат хила 
деза цунга», - аьлар моттигерча 
Iаьдало.

Гаьгенаькъан Мартина

Шолжа кхален доал деча 
даькъ тIарча болхлош-
та, «ГIалгIай паччахьалк-
хен 100 шу дизара майдил-
гаш» елар, яхаш, хоам бу 
«Сердало» газетага, из болх 
вIашагIбеллараша.

«СовгIаташца белгалбаь-
хар дукхача хана денз къа-
хьегаш хьабоагIа болхлой. 
СовгIаташ луча дакъа лоа-
цаш хилар администрацен 
кулгалхо Татенаькъан Iийса, 

цо ший аргIагIа баркал аьлар 
Шолже дегIайоалаяра док-
кха дакъа юкъеденарашта», 
- йоах хоамо.

«Вай болх беш да бахар-
хошта лаьрхIа, къаьстта вай 
долча боагIа нах шоай хат-
тараш дахьаш. Админи-
страце декхар да, бокъоно 
дIадеххача беса царна нов-
къостал дар. Со тешаш ва 
цхьана доккхий толамаш 
доахаргхиларах, вай кхале 
дика дегIайоалае йиш хи-
ларах», - аьлар Татенаькъан 
Iийсас.

ГIалгIайчен моттигашта доал деча 
болхлошта юбилейни майдилгаш елар

Шолже болх дIахьош ба, къахьегама бокъонаш 
телхаяь моттигаш гучайоахаш



Хамхой Хьажмурд

Дуккхача шерашка суде болх 
беча сага вахаре моттиг нийс-
лу, цхьаккха тайпара ада-
мал доацача законо дIадехар 
де дезаш, цкъаза хаттар отт: 
хьанна лаьрхIа яздаьд-те ер? 
Жоп ше-ше керта чу досс: 
мугIарерча мискашта. Сона 
дагадоагIаш, цхьаккха тайпа-
ра хьаким КПЗ чувелла мот-
тиг хиннаяц, цо йовсарал ле-
ладарах.

 Уж законаш вIашагIдехкаш 
багIараша, дагахьа къахетам 
сомабаьнна, тIехьара тIаязде 
мегацарий: кхенза дола бераш 
цар дале, кхалнах лувцаш чу 
ма бехкалба, аьнна. Цу тайпара 
йоазув доацаш хиларах, безам 
бале а беце а, со декхарийла ва 
сайна хьалхашка латта къона 
кхалсаг лаьца чуйолла. Дагга-
ра дича а са цунна де йиш йола 
гIулакх да, ма хулла кIезигагIча 
хана цунна чуялла ха тоха, 
вешта аьлча, 10 ди-бийса. Хоза 
йоацаш моттиг нийслу-кх хьа 
вахаре, цхьан францерча зира-
ка ма аллара: «Законаша хьал-
хадоах вайна шоаш кхоачаш-
де йиш цахилар, цул тIехьагIа 
вайна суд е овтт уж, шоаш кхо-
ачаш цадарах». 

Сона дикка везлуш вар ша-
хьар тIара керттера милицио-
нер, цу кхалсага карагIдаьннача 
хIаманца йовсарал а хул-
лал а да аьнна хеташ. Цунца 
бувца-м мотт короргбар сона, 
амма комендатуранна фу дерг-
да хац-кх, цо язбаьча лоткъам-
га ладувгIе-м, кхы вогI дола 
хIама цо далехь, тоIIаяь чуйол-
ла езаш я кхалсаг.

 ... Из зIамига вахарера мот-
тиг дIайолаелар шахьар тIарча 
милице хьакима Могушканаь-
къан Шамсудина телефон то-
харгара. Цо дувцачох, лийца 
боахкача наьха комендатуре 
ший маьраца ха йоаккхача И. 
С. Скворцовас даим бокъонаш 

телхаеш дола ийрча гIулакхаш 
леладу, бIеха мотт бувц комен-
датуран болхлошка, хIама ма-
лара тIера я, селхан моттигер-
ча тика чу нийсденнача ла-
тара юкъе хиннай. Мотти-
га доал деча инспектора къа-
маьл дарах, хIама тоалуш дац, 
цудухьа йовсарал леладарах 
цунна боаггIаш бола бехк а 
беш, кхы цу тайпара гIулакхаш 
карагIдувргдоацача кхоа-
чае еза. Из шеддар IотIадилла 
Скворцовайна язбаь лоткъам 
тахан сайран 17. 00 далале, 
суде дIакхоачаргба.

 Я езача ханал цхьа сахьат 
ах сахьат тIехьаяьнна, мили-
це ши болхло уллув волаш, са 
кабинете чуяьлар ювцаш йола 
Скворцова. Аз, цунна хозаш, 
Iобийшар лоткъам, цунгара 
зулам даьннача наьха а теший 
а тайпан цIераш йоахаш; дIахо 
цунна шийна фу хет хьежар 
дувцача гIулакхах.

-Аз фу аргда хIанз, се  
бакъъе дагахьа? Аз фуннагIа 
оале а, тешарг мичад шо. Бер-
ригаш, барт баь, сона духьал-
баьннаб. Цу лоткъам тIа мел 
дувцар – оапаш. Техаб аз мили-
ционера букъ тIа швабр. Дехке 
а яьннаяц теха. Цкъа мара ца 
теха новкъа да-кх, - дIасецар 
кхалсаг, цхьа бIагIаро сона 
бIара а хьежа.

-ЭгIаз ма аха. Саббаре хьа-
дувца деррига.

-Цхьа бутт хьалха, - аьлар 
цо бIубеннача оазаца, -уйчара 
улгаш дулаш йоаллар со, цхьан 
болхлочо, сона вовзаш воа-
цача, юххегIолла тIехвоалаш, 
кIаьдача мотте мIарилг техар 
сона, из бахьан долаш техаб 
аз швабр. Комендатуре цул 
тIехьагIа из саг сона вайнавац. 
ХIанз вIашагI мел белла тий-
шаболх цунгара хьабоагIаш ба, 
цунах со шек яц. Аз цу хана 
хьакимга дIааланзар из, сайна 
эхь хетандаь; цунна, хьагу-
чох, бицбенна хиннабац шийна 
кхийтта швабр.

Тхо шаккхе кхеташ дар, 
гIулакх мичара хьадоагIаш да. 
Со цхьадолча хIамах тешар 
цун, цхьадарех тешацар. Из 
деррига цунна духьалдаьккха-
раш, шоай новкъоста га до-
аккхаш, кхалсага бекхам беш 
бола комендатуран болхлой ба 
аьнна хеталора. Цар новкъосто 
яьккхаеций тIаккха из кхал-
саг сийсаза, цо даьр доккхагIа 
а ма дий. ХIанз цох саг теша-
ве хала хургдар. Йист ца хулаш 
са вагIар диканна дац-кх аьнна 
хийтта, ший къамаьл гетта-
ра сиха доладир цо, ше соцаяр 
кхераш мо.

-Дехар ду аз, ма йолла со на-
бахта чу, са йиш яц цу чу ялла. 
Мар командировках вахийтав, 
са пхи шу даьнна кIаьнк ва. 
ЗIамига волча хана денз, зовза 
а хIамах атта кхералуш а ва из, 
со шийца ца хилча Iовижа а ва-
хьац. ЙIаьхха ха набахта яьккха 
ва са мар. Из кIаьнк Iовича денз, 
цунцара къаьстаяц со, кхымет-
тел бус Iоюжаш а. Цу хIаманга 
дIаIемав из. Со хьайоалае ми-
лиционераш баьхкача хана, 
лоалахоша дIавигав из, цига 
тхьовсаргвац, сахиллалца вел-
харгва. Со духьала яц се лаца-
ра, кIаьнк сайца хуле моллагIа 
ха яккха кийча я со. Ма къоа-
стаелаш со кIаьнкацара. Сона 
хац цунна фу лазар да, дукхаза 
лорашта тIакхийлав из, хIаьта 
а хIамах сиха кхералуш хилар 
дIадалац.

 Аз дикка ладийгIар цунга, 
воллахIий даьра, цох тешаргва 
е тешаргвац ма хацар сона. Цо 
де цадезар даь хургдолгах шеко 
яцар са; дезалца дувзаденна 
дешаш дар са дукхагIа сагот-
деш хиннараш, лоткъам отта-
баьрашта ха ма дезарий цун 
зIамига, могаш воаца кIаьнк 
волга, из вIалла хьоаха а мича 
ваьв. Цу хана айса даьр бакъ-
де гIерташ санна язду аз хIанз 
ер мугIараш. Дикка кхетабаь-
бацар аз наьна бала, нийсъен-
на моттиг, шайтIо тувлварах, 

лаьца чуеллар аз кхалсаг. Хьан-
на дIатIабулларгба укхаза сай 
гIалатех бола бехк, шайтIанна 
ца биллача, из массахана вайна 
уллув ма лелий.

Сайран бархIлагIчох ах даьл-
ча, со цIагIа вар. Фусам-нана 
дарбанче улла кхоалагIа ди 
дар, цIагIа хьожаш цун йиша 
Рогнеда яр. ВоI Улан корта чу-
баха, гош мархIадехка, дивана 
тIа вагIар. 

-Улан, ма сагота ва хьо, фу 
хиннад цига? – хаьттар аз, бела-
жашка гIолла из мархIаволлаш.

-Мама йоацаш сагота я.
Уж дешаш хьахезача, ток те-

хача санна хийтар сона. Кхоа-
чара мел вар цунца ва, хIаьта 
а нана йоацаш сагота хет. Ша-
хьар тIара ткъо километр хил-
лал цхьаькха кIаьнк вар ма-
лашб ца ховча наьхацига, 
бIарчча бус наб ца еш хьувзарг-
ва из. Цунна хов нана набах-
та йоаллилга: из цунна а гуш 
шин милиционера дIайигай. Да 
а вац уллув, гонахьа – беррига 
наьха нах. Бе-беча уйлаша са-
тийна витацар, мухь гибоал-
лаш санна IотеIавора. Дуккха-
ча хана дицлургдоаца во хIама 
айса дича санна хетар. Рогне-
дайга се кастта чувоагIаргва 
аьнна, хIама тIайийха, сихха 
араваьлар со. Хаоттам а са уй-
ланна таралесташ бар, шийла а 
лоа-догIа делхаш а яр бийса. Га-
ражера машин ара яьккха, ми-
лице вахар со; дIаюхегIертача 
аз зийра бус ха деш йола уазик 
ший метте йоацаш хилар. Хьа-
гучох ерригача отделе а саг воа-
цачох тара дар, цхьан ха тIарча 
милиционерагара дIаийккхача. 
Цо хоам бир сога Махьмад-
Хи тIара телефон теха, цигар-
ча клубе латар-тохар да аьнна 
баха хиларах. «Аз тахан лаьца 
чуелла кхалсаг хьаараяккхал», 
- дийхар аз цунга.

Кхы а массехк минот яьлча, 
нана йоацаш тхьовса ца лу 
кIаьнк волча, долхаш дар тхо.

Нана йоацаш, сагота хет
(дувцар-хиннар)

Туристашца 
къахьегача 
наха къамаьл 
дир, ИнгГУ 
студенташца
Гаьгенаькъан Мартина

ГIалгIайчен туристиче-
ски даькъ тIарча болх-
лоша къамаьл дир, 
ГIалгIай паччахьалкхен 
университета «Туризм, 
гостиницай гIулакх» 
яхача факультете деша 
багIача студенташ-
ца, яхаш, дийцар «Сер-
дало» газетага из болх 
вIашагIбеллараша.

«Республикан керттер-
ча вуза хьаьша ше хиларах, 
ГIалгIайчен туризмах йолча 
Комитета кулгалхочун дек-
хараш кхоачашдеш волча 
Цхьорой Мухьмада дий-
цар, туризм дегIайоалаяра 
йоккха проекташ кхоачашъе 
лаьрхIа хиларах. «ГIалгIайче 
воагIаш хилар» яхача тура-
гентствон кулгалхочо Йов-
лой Хьавас даь къамаьл 
доагIаш дар, цу даькъ тIа 
къахьегаш болча наха»,-
аьлар кхетачен доакъашхо-
ша.

«Iарамхи» яхача ку-
рорта керттерча кулгалхо-
чо Йовлой Мухьмада яха-
чох, ГIалгIайче йоккха кхо-
ане йолаш я, бакъда лакха 
говзал йола болхлой цахи-
ларах, туристаш тIахьехарца 
халонаш нийслу.

«Хургболча говзанча-
ша шоай професси дикагIа 
Iомае еза, из эшача юкъеяк-
кхара тIакхувш хила беза», 
- аьлар Цхьорой Мухьмада.

Вайцига 
хургья гIалгIай 
оазархочун 
кхоллама сайре
Гаьгенаькъан Мартина

Ер бутт чакхбоа-
лаш, ГIалгIайче 
дIахьоргья оазархо-
чун СапарIаланаькъан 
Микаила кхоллама 
сайре,яхаш, дийцар «Сер-
дало» газетага из кхета-
че вIашагIйоллараша.

«Лайчилла бетта 28-ча 
дийнахьа культуран 
дегIаахара Центре дIахьоча 
кхетачене вайна хозаргья 
СапарIаланаькъан Микаила 
язъяь байташ, таржамаш даь 
мугIараш, иллеш.

Цига дакъа лоацаш хург-
ба БIарахой Люба, Охценаь-
къан Роза, Эккажанаькъан 
Марина, Ахматова Лиза», - 
дийцар газетага.

Ше къона вар аьнна до-
ацаш, Микаила кхол-
лам безаш а нах корабу. 
Поэт болх беш ва филосо-
фе, Iалама, безама чулоа-
цам бола йоазош кхоллаш. 
Цо яздаьд («Ткъаь кхойтта») 
яха книжка, цул совгIа, бай-
таш тIайола кхыдола книж-
каш а арадаьннад цун.

Iарчакханаькъан Сали

Кхувш воагIа саг – йиIиг е 
кIаьнк – йоазонхочун говзал, 
гIулакх дезаделе, ше а язде 
гIерташ хул. Дуккхабараш 
байташкара болалу, нийс-
лу дувцарех царг гIортае 
ловш бараш а. Йоазонхо 
хила безам хилар дика да, 
бакъда из хилалехь дуккха 
хIама Iомаде деза, ший йоа-
зош наха дезадалийта ловш 
волча сага. Эггара хьалха 
ший наьна мотт Iомабе беза 
цо, дIабувца хайнадар аьнна 
пайдана дац, хьона цу мет-
тала шаьра, гIалат доацаш 
язде ховш ца хилча. Цкъа-
за вай газеташка, журна-
лашка хьакхухьаш йола бай-

таш е дувцараш (уж язъераш 
шоаех боккхий говзанчаш 
хеташ а ба) Iалаьмате дукха 
гIалаташ долаш хул, дунен 
тIа ишколе дийша бий-те 
ераш аргдолаш. Эхь деций 
из? 

Нагахьа санна Iайха мотт 
Iомабаьбеце, ишколе дешаш 
волаш из мотт гоама хиннаба-
ле (ба вайна цу тайпара бараш 
а) сенна гIерт литературанна 
юкъевала? Дукха уйла яьй аз 
цу деша, хIанз а цу нахах кхета 
магац. Мотт ца ховш сага даь 
йоазош, бIаь шера цо яздойя 
а, дешачарна дезалуш хург-
дац. Шаьра, говза, сурт кхол-
лаш бола бIаьхий мотт ба эг-
гара хьалха йоазонах къаман 

литературан жовхьар хьадер. 
Цудухьа ала лов, мотт Iомабе, 
ха дIа ца йохийташ, ишколе 
дагIача хана денз. Из боацаш 
хIама дулургдац поэзен е про-
зан «кхай тIа». Къаьстта эсала 
я вай къонача йоазонхой ор-
фографи, сецара хьаракаш от-
тадара оагIув. Дешашка ала-
паш харцахьа яздича, из де-
шачун чам дIабоал йоазон-
цара, йоазонхочох шийх до-
гьэккх. Из ца хилийта хьажа 
веза хIара яздеш вола саг. На-
гахьа санна 50-60 шу даьнна-
чул тIехьагIа, цхьан оагIон 
тIа 20, 30 гIалат деш хилча, 
цох йоазонхо ва ала мотт хьа 
мишта карчаргба? Цу тайпа-
ра саг литература кхоллаш 
вац, ловзараш деш ва, е кхый-

ола уйла дагахьа йолаш цу 
новкъа ваьннав. Цу тайпар-
ча наха зе ду метта а, литера-
туранна а, бIарчча хьаийца-
ча къаманна а. Аз чIоаггIа дех 
вай кхувш болча йоазонхош-
ка, наьна мотт дег чура безаш 
шоаш деце, ховш а ха безам 
болаш а шоаш деце, ийрча ма 
даккха вай литература. Дика-
ча яздархоех а къамах а до-
гьэккхийт оаш.

Нагахьа санна мотт безаш, 
ховш шоаш дале а; дего ца 
вуташ къоалам хьаийца-
бале, тIаккха язде. Бакъ-
да литературан, цун жан-
рай белгалонаш йовзаш хила. 
ДIадолалушшехь роман язде 
ма гIерта, зIамагIа йолча жан-
рагара дIадолале, масала, дув-

Йоазонхо хила дукха ха деза
Къоначарна дола хьехамаш



царгара. Цун белгалонаш 
йовза хьалхагIа. Ховш ма хил-
лара, дувцар боарамга дил-
лача доккха хилац, из хила 
йиш я ах оагIув, цхьа оагIув, 
итт оагIув, бакъда 40-60, кхы 
дукхагIа оагIонаш хила йиш 
яц цун. Турпалаш кIезига хул 
дувцара - цаI-кхоъ, турпала 
вахарера хьаийца цаI е шиъ 
мара моттиг ювцаш хилац 
цу тIа. ХIанз хьажа мегаргва 
хьайна фу карагIдоал, бакъ-
да наха езалургйолаш хила 
еза тема, дувцара кертте-
ра уйла, метта башхалонаш 
а белгалонаш а. Сурт кхол-
лара гIирсашца хозбаь, тайп-
тайпара боарам а лоаттам а 
болаш хила еза предложенеш, 
ерригаш цхьан кепара а йоа-
цаш. Уж хила йиш я цхьалха, 
чоалхане, цIера, юхьаза, бел-
гала-йовхьий, белгалза-йов-
хьий, хаттара, айдара, дувца-
ра, дистараш долаш, доацаш, 
корчамашца чоалханнеерза-
яь... Из мугI кхы а наьха санна 
дIабIаьхбе мегаргбар. 

Дувцаш дола хIама наха 
сакъерадаме хургдар дувца 
деза, из тIемца, къахьегамца, 
безамца дувзаденна е кхыча 
темашца дувзаденна дале а. 
Нагахьа санна цхьанне яздаь-
чун ларагIа, цох таралесташ 
хIама яздойя, цу тайпара йо-
азув кхеллар ший юхь йоаца 
йоазонхо санна тIаэцаргва. 
Цул тIехьагIа цо мел даь йо-
азош а деша ловш хургвац 
книжкаш дезаденна вола саг. 
Цудухьа цу хIамах чIоаггIа 
лорадала деза.

 Иштта да поэзе а, вешта 
аьлча, байташ кхолла ловш 
волча сага лораде дезараш а 
кIезига дац. Цхьайолча хана, 
уж язъеш волча сага ховш 
хилац цар керттера кхо бел-
гало малагIа я. Ховш ма хил-
лара, из байт яле, цун ритм, 
рифма, бIоагIилг хила беза. Уж 
хIамаш доацаш хилча, царех 
ала йиш яц дика язъяь бай-
таш я, цар чулоацам мел хоза 
бале а. КIай стих цу мугIарца 
лархIа эшац, цун ший законаш 
да. Ишколе 5-ча классе Iомаду 
бераш байташ мишта кхолла 
еза, ялхлагIча классе а я из 
тема. Цу ханна, шийна цаховр 
хьехархочунга дIа а хоатташ, 
из тема дикка Iомайойя, дук-
кха хIама довза, карадерзаде 
йиш я, дIахо дIайодача хана 
шаьрде мара ца дезаш. Маса-
ла, хьокхама хьаэц вай Хьо-
ашаланаькъан Iаьлас кхел-
ла «Чхьовкарчий» яха байт. 
Цунца берригаш а бац биъ 
мугI мара. Ишколе 5-ча классе 
дагIача берашта стихаш кхол-
лар яха тема йийца яьлча, 
декхар тIадилла мегаргда: 
хIанз оашош язъел чхьовка 
яхача оалхазарах байт. Бе-
рашта дIадувц, из оалхазар 
бIайхача мехка дIа а дахе, 
бIаьсти юха цIадоагIилга, цун 
еррига бедар Iаьржа йолга. Фу 
яздергдар оаш цох, дIаязбел 
биъ мугI? Язъяь баьннарашка 
ешийт, нийса даьр, харцахьа 
даьр белгалдоаккх. ТIаккха 
царна еш Iаьлас кхеллар. Ди-
кача поэта иштта язъе еза:

«Чхьовкарчий,
Чхьовкарчий -

Iаьржа коч,
Iаьржа хачи».

Дика йоазонхо хила ловш 
вола саг, духхьал ший йоазош 
кхелла ца Iеш, наьхадараш а 
дешаш хила веза. Укхаза дага-
дох сона цхьа анекдот. «Цхьан 
йоазонхочунга аьнна хиннад:

-ДукхагIа деша деза Iа, то-
ламаш даха безам бале.

-Со дешархо вац, йоазонхо 
ва, - яьхад вокхо».

Духхьал хьайна ховчох 
тийша хьо вусе, дукха гаьна-
варгвац. Книжкаш – эрсий 
классика, дунен классика, 
къаман литература – деша 
деза, бакъда дерригаш ца а 
дешаш, дикагIдараш хоржаш, 
бе беза из болх. Дика книжка 
къулба да, цо хьахьех мишта, 
мичахьа ваха веза.

Къаьстта дехар дар са 
кхувш боагIача йоазонхош-
ка, оашош яздаьчунна кепа 
тоха сих ма ле. Шоана тахан 
дика хийттар, кхоана кхыча 
беса духьалъотта тарлу, сих-
денна кепа тохарах дехке-
довла мег, бакъда арадаьннар 
дIадаккха хала хургда. Шух а 
шун йоазонах а бола кхетам 
хьакхеллаб цо наьха дегашка. 
Сона бакъахьа хетар, цар шух 
кхелла кхетам дика хилар. Из 
шун йоазошка хьежжа хург-
ба. Оаш яздаьр дика дале, шо 
дезалургда; эсала хуле, наха 
дIатоттаргда шо. ЦIаккха Iо 
ма теIабе кхыбола йоазонхой, 
шоаш царел тIех хеташ. Цох 
поэташа «седкъий лазар» оал. 
Кхыбараш лоархIаш а волаш, 
хье дика язде хьажа. ТIаккха 
везаргва хьо новкъосташта а 
хьа йоазош дешарашта а.

Гамзатов Расул

Хьам балба
Хьам балба нахьара китá,
Iург даьнна Iоухе чхьагIар,
Хьам балба ший шалта йитá,
Ботт буже, шийх хийтта
                                  хьагIар.

Хьам балба байтанча гIовна,
Палчакха, ца луча йIовхал.
Хьам балба даьссача овна,
Цу тIа еце дулха ховхал.

Хьам балба сий дайна леле,
Тарвенна бIехача хьеттах.
Хьам балба дог кхардаш
                                      веле,
Кхеваьча наьна меттах.

Хьам балба эхьах ца кхере,
Дог дале даиман хьагIе.
Хьам балба ший кхуврча
                                      кере
ДоттагIчоа ниI къайла вагIе.

Хьам баьнна отталва вала,
Ювца мел Iомаяьр хIилла.
Даьй Iаьдал дицдар да хала,
Мотт йоацаш дахьа е дилла.

Хьам балба сердал дIатетте,
ДIатетташ санна из бовно,
Е къаьра дув баа этте,
Воагавой цун деша товно.

Топ тохаш мо дега метте,
Хьам балар деха отт хийла,
Хьакимашта цо корта бетте,
Лоамашта ца хулаш фийла.

Хьам балба йицъяьчоа нана,
Ший цIенна эхь дар тIадена,
Хьам балба, ца воалаш кана,
Къел кхухьаш чулесте бIена.

Хьам балба Iовдалча керта,
Мотт хьекха Iемачоа ишта,
ВоккхагIвар чуваьлча, жерта
Уллаш мо вагIаргва мишта?

Хьам балба хинначоа зовза,
ТIом болаш зовзачоа–
                                цIаькха;
Нах Iехабечарна говза,
Хам ца беш вахачоа маькха.

Деррига къамаш да боча,
Нагахьа, вужаш е гIотташ,
Дешаца уж дувце воча,
Хьам балба, хало тIаотташ.

Новкъостá хьам балба ловча,
Эшшача гой гучавала.
Хьам балба поэта, ховча
Вочарна товр хургдар ала.

Таржам даьр А. Салиханов

Оздой Маржан

Са дас са 
наьнага аьннар
Са хьамсара Мадинат,
Хьа хьаькъало куравоах со,
Хьа хозало сонтавоах.
ДIа ца бовча са безамо
Са цIена дог сомадоах.

ХIара денна: Iура, сара –
Хьога хьежа кIордадаьд. 
Дезар лаха, эшар эца
Сай дагахьа соцадаьд.

Сох ца теша гучадаьнна
Хьона цхьаккха хIама дац.
Хьол бочагIа укх дунен тIа
ХIама дий-хьогI, сона хац!

Детталургдар дог гIоздаьнна,
Цкъа хьо бIарахьожаре,
Болар сихдаь, къайлаювлаш,
Хьо сох дIа ца ударе.

«Раьза я со», - Iа ца оале,
Дегах мовхар хьарчаргда.
«Со раьза я», - сога оале,
Деррига дуне са хургда.

Дехар ду аз, йола сога,
Са хьамсара Мадинат.
Сай къайленаш хьога ювца
Сона вIалла хала дац.

Аз сай вахар хьоца хотта
Сай дагахьа соцам баьб.
Из кхоачашбе, духьала отта,
Са денало могадаьд.

Ираз долаш вахар хуле,
Вай цхьа зама йоаккхаргья.
Далла еза тIехье хуле,
Доккха баркал яхаргда.

БIарахой Iаддал-Хьамид

БIаь шу дузаш
Вайна аьттув беннаб Дала,
ЦIаькха, цIаькха кхолла
                                    мохк.
Турпал ва Хьо, сийдола
                                 гIалгIа!
Ломадар мо – керара дог.

Даьхе лорош, са ца кходеш,
Хьабаьхкаб вай сийдола дай.
ГIалгIай къам 
                  даькъаладувцаш,
ГIалгIай, илли ала вай!

Оалой наIараш, Магас-ГIала,
Берий Iерчаш, Iилманче.
Хьал ма балба цIаккха бала.
Хьамсара я хьо, ГIалгIайче!

МоастагIашта совгIат телаш,
КIалха бийхкабац вай кIувс.
Да-нана мо бакъдар дезаш,
ГIалгIаша, харцо кагьеш,
                                   къувс.

Мохк хьакхелла бIаь 
                           шу дузаш,
Айе байракх, дездеш цIай.
Дала кхеллад 
                 къарлургдоацаш,
Даим бартаца дахалда вай!

ГIалгIайчен 
Шолже керда, 
паргIата, хоза 
салоIа моттиг 
хургья
Султиганаькъан Йоакъап

ГIалгIайчен шахьарашка-
ра, юрташкара доазоний 
хьалаш тоадеш латт. Шол-
жа-Шахьаре доал доацаш 
уллача моттиге юкъара 
салоIа моттиг е лаьрхIад, 
яхаш, дийцар «Сердало» 
газетага ГIалгIай Респу-
бликан гIишлошъяра Ми-
нистерствос.

«Люксембург Розай урам 
Шолжерча керттерча урамех 
цаI лоархIаш ба, из дIакхет 
керттерча наькъах. Цигара 
моттиг тоаяр, цу юхе латтача 
цIеношка бахача наха мет-
тел, берригача бахархош-
та а лоархIаме да», - аьлар 
хоамо.

Из де таро вай хилара ба-
хьан да, «Шахьара дика хьа-
лаш», «Фусам, шахьара хьа-
лаш» яха къаман програм-
маш хилар. Из деррига а сага 
духьа деш да, цар вахара 
хьалаш аттача даха; салаIа, 
шоай хьамсарча шахьара хо-
зача моттигашка лела, чу-
ара бовла цар таро хургйо-
лаш.

Цул совгIа, моллагIа дола 
паччахьалкхен лаьттан дакъа 
республикан бахархошта, 
хьаьшашта пайда луш леладе 
йиш йолга хьагойт цу масало.

ГIалгIай мотт безабенна, лоархIаш, цун сий деш болча нахах 
цаI ва Янданаькъан Алхаста Муса. Из лаьрххIа дола дешараш 
дешаш, гIалгIай метта кIоаргенаш техкаш лийннавац. Цо даь бал-
хаш меттаца дувзаденна а хиннадац. Юххьанца бокъонаш лораеча 
наьха мугIарашка хиннав, ГIалгIай Халкъа Гуллама депутат волаш 
ха яьккхай. Амма цIаккха бицбаьбац ший наьна мотт, ший овлаш. 
Мусас къахьег, вай литература дIаьхий хилийта гIерташ. Масала, 
цо таржам даьд В. Шекспира «Гамлет» яхача трагедена. Яздаьд 
цо вай литературан мах беш дола балхаш а. Карарча хана Янда-
наькъан Алхаста Муса пенсе ваха, Магасе вахаш, литературан тIа 
къахьегаш хьавоагIа.

Наьна метта хам беш
Iарчакханаькъан Сали

«Пенсионерий 
бокъонех йола 
марафон» яха 
болам хургба
Коазой Мадина

Лайчилла бетта 21-ча 
дийнахьа,14 сахьат 
даьлча дIаболабенна 
17 сахьат даллалца, 
дIахьоргба «Пенсионе-
рий бокъонех йола ма-
рафон» яха болам. Из 
вIашагIбеллараш ба 
ГIалгIай Республикан 
сага бокъонех волча 
викалца болх бу нах, 
ГIалгIай Республи-
ке гIолла йолча вахара 
ганза дáкъа. Цу шин мот-
тига болхлоша мах боа-
цаш бола хьехам лургба, 
цига хьабоагIаргболча 
пенсионерий тайп-
тайпарча хаттарашца 
бувзабенна.

«Пенсионерий бокъонех 
йола марафон» яха болам 
вIашагIбеллаб лаьрххIа 
царна хьалхашка нийслуш 
дола хаттараш кхоачашда-
ра», - аьлар ГIалгIайчен сага 
бокъонех волча викало.

- Мишта хьакхеллай шун 
Центр, фу ха я цо болх бу?

– 2008-ча шера, Президен-
та Амарах, Российски Феде-
раце чурча гIулакхий кIийлен 
тIа, лаьрххIа вIашагIделла деш 
долча зуламца къовсам лоат-
табара даькъ тIа хьакхеллар 
наха низаш дара духьаллатта 
Центр. 2008 шерга кхаччалца 
тхо, ГIалгIай Республике гIолла 
йолча МВД УБОПа цхьа дакъа 
дар. Карарча шера, тов бетта 
6-ча дийнахьа тха центра, ше 
къаьстта йола моттиг из хилар-
га диллача, 16 шу даьлар.

- МалагIа декхараш латт шун 
болхлошта хьалхашка?

– ТIеххьарча шерашка хо-
амий-телекоммуникацей тех-
нологешка, цу юкъе интернет 
йолаш, дукхагIча даькъе экс-
тремистски тоабай керттера 
бувзамаш хул, цига гIолла юкъ-
ебоах керда доакъашхой, шоаш 
деш дола зуламаш вIашагIдехк, 
шоай зуламе болх а иштта цига 
гIолла дIа-юха боаржабу.

Тахан тха Центра керттера 
декхар да, ГIалгIай Республике 
гIолла экстремизмаца къовсам 
лоаттабара чурча гIулакхий 
доакъой болх вIашагIболлаш 
хилар. Цунна чудоагIаш дар 
белгалдаккхар, тхоай болхлош-
та из хьалхадаккхар, зулама 
тоаба юхатохар, иштта цу даькъ 
тIара болх дIабахьар.

– Экстремизм лелаю тоабаш 
мел я тахан?

- Таханарча хьалах вай 
дувца отте, 500 экстремистски, 
террористски тоаба я, уж кхы а 
яржаш йоагIа.

Российски Федераце судаш-
ка гIолла даьча соцамех 101 экс-
тремистий, 22 террористий тоа-
бай болх соцабаьб.

– Центро беш бар малагIа 
болх ба, экстремизма духьала 
къовсам лоаттабеш?

– ЦПЭ интернет-таронашка 
гIолла дIа-юха баржаш боагIа 
экстремизма болх юхатох, уж 

интернете гIолла экстреми-
стий чулоацам бола хIамаш дIа-
юха доаржадеш багIаргбоацаш, 
царна даим тIахьожам лоатта-
бу.

Тахан латташ долча хьала-
ша хьагойтачох, дукхагIча даь-
къе интернете гIолла болх беш 
багIараш кагирхой ба, 14 шер-
гара 30 шерга кхаччалца ха яь-
ннараш.

ХIанз санна цу гIулакха ин-
тернет лелаеш ха а енаяц вайга, 
иштта уж ба вахара бувзамаш-
ка, цига гIолла кагирхоша кхы-
чарга дIакхачийта дагахьа йо-
азош Iочуувттаду, уж массане-
на гургдолаш. Цу экстремизма 
даькъ тIа болх беш вола саг хьа-
лаьцача, из тоавара тIахьожам 
болаш хул, дикка меттавена 
валлалца.

ДIахо шахьара, кхален адми-
нистраце оагIорахьа цу нахаца, 
из харцахьа хилар хьалхадоак-
кхаш, болх дIахьу, цар дIахо цу 
тайпара зуламаш леладергдоа-
цаш.

Ер къамаьл вай деш хиларца, 
хьалхадаккха ловра сона, закон 
ховш вацар аьнна саг мукъава-
лийтац бехктокхамах.

– Мичахьа гIолла го йиш я 
Российски Федераце могаеш 
йоаца материалаш?

– Судо экстремистски 
лоархIаш йола еррига матери-
алаш го йиш я Россе юстице 
Министерствон лаьрххIа йолча 

сайта тIа.
Цул совгIа, Россе юстице Ми-

нистерствон сайта тIа го йиш я 
«Экстремистски балха духьале 
яра» долча Федеральни зако-
но белгалъяьха ахча доаккхаш 
йоаца балха моттигаш, царна 
духьала судо яь чIоагIо.

– Каст-каста дехий шо вай ре-
спубликан дешара моттигашка, 
ишколашка кагирхошца къа-
маьл де?

– ХIара кIира тха болхлоша, 
кхыча бокъонаш лораяра мот-
тига болхлошца цхьана дешара 
моттигашка кхетаченаш дIахьу. 
ИнгГУ хьехархоша а каст-каста 
дех тхо студенташца цу даькъ 
тIара къамаьл де. Массахана 
студентий дукха хаттараш хул. 
Тхо хьож тхоай къамаьлашца 
кагирхошта из хьал ма дарра 
дIадовзийта.

– МалагIа болх шоай бераш-
ца дIабахьа безаш ба даьй, цар 
закон телхадергдоацаш?

– Бокъонаш телхаеш болча 
наькъ тIа шоай бер даргдоа-
цаш, хьалхарча аргIагIа даьй 
хьажа беза уж малагIча сайта 
тIа багIа, малагIча оагIонаш тIа 
из дIатIаязвеннав, цо интерне-
та бувзамашка малагIа матери-
алаш Iочуувттаю.

Белгалду, нагахьа санна цо 
экстремизма чулоацам болча 
материалашта кIалха «лайк» 
оттаяьяле, из саг администра-
тивни меттел, уголовни бех-

ктокхаме оттаву.
– Бера фу ха яьннача хана 

хьажа веза цун телефона чу, 
цун бокъонаш телхайой-хьогI 
вай цунца цхьана?

– Бера оамалга хьежжа 
доагIаш да из, бакъда бер 
интернета чу дагIара оаш 
хьалхагIа тIахьожам мел лоат-
табу, из дикагIа да. ХIара денна 
шоай бераца шо къамаьл деш 
хуле, цо гIулакх нийсача наькъ 
тIа доаккхаргда.

– Вайга ладувгIаш болча 
наха хьалхадаьккхача бакъа-
хьа деций, малагIча хана адми-
нистративни бехктокхаме отта-
ву?

– Ялхайтта шу даьнначул 
тIехьагIа, из административ-
ни бехктокхаме оттаву Iаьдало. 
Нагахьа санна административ-
ни бокъонаш телхаяьча сага 
16 шу даьннадеце, цун хьалха-
ра жоп дала дезаш ба цун гар-
гара нах.

– Экстремизма зулам даьраш-
та малагIа таIазар доагIа?

– Административни бокъ-
онаш телхаярах, РФ КоАПа 
20.3.1 ст. белгалдаь ма хилла-
ра, гIод тохаргда 10 эзар сома-
гара 20 эзар сомага кхаччал-
ца; е 100 сахьата болх бе безаш 
е 15 ден-бус чувелла из саг во-
алларгволаш. Нагахьа санна из 
юридически саг вале, 250 эзар 
сомагара 500 эзар сомага кхач-
чалца гIод тох. Из шу чакхдала-
ле, цо административни бокъ-
онаш цIаькха а толхаяь мот-
тиг нийслойя, цу сага духьала 
уголовни гIулакх хьаделларг-
да РФ УК 282 ст. ( моастагIал, 
гоама хилар, зулам хьахьоада-
рах), цунна гIод тохаргда 300 
эзар сомагара 500 эзар сомага 
кхаччалца, е шин шергара пхе 
шерга кхаччалца набахтен ха 
тохаргья.

Иштта, РФ КоАП 20.3 ст. 
доагIаш ма хиллара, сага адми-
нистративни гIод тох цхьа эзар 
сомагара ши эзар сомага кхач-

чалца, административни бокъ-
онаш телхаеш хинна гIирс хьа 
а боаккхаш, е административни 
чуволлаш йола ха тох 15 ден-
бус, юридически наха 10 эзар 
сомагара 15 эзар сомага кхач-
чалца гIод тох.  

РФ КоАПа 20.29 статьяга 
хьежжа, административни гIод 
тох цхьан эзаргара кхо эзар со-
мага кхаччалца, е 15 ден-бус чу-
валла ха тох, цу юкъе хинна 
экстремистски материалаш, 
гIирсаш хьа а доахаш; юридиче-
ски сага 100 эзар сомагара цхьа 
миллион сомага кхаччалца.

ДIахо, КоАПа 9 д. 13.15 ст. 
доагIаш ма хиллара, админи-
стративни гIод тохаргда 30 эзар 
сомагара 100 эзар сомага кхач-
чалца, из зулам деш лелабаь 
гIирс хьабоаккхаш е из боацаш. 
ГIулакхерча наха 60 эзар сома-
гара 200 эзар сомага кхаччалца 
тох гIод, юридически наха 200 
эзар сомагара пхи бIаь эзар со-
мага кхаччалца.

– Республике хиннадий экс-
тремистски тоабай зуламех 
дола уголовни гIулакхаш?

– ГIалгIай республике гIолла 
йолча МВД ЦПЭ материалаша 
яхачох, «КИН» яхача экстре-
мистстий цхьанкхетара доакъ-
ашхошта духьала шиъ уголов-
ни гIулакх хиннад «экстреми-
стий цхьанкхетара балха дакъа 
лацарах», «экстремистий балха 
юкъеяларах», «нах шоаш яха-
чун тIа бига, уж шоашкахьа 
баха гIертарах».

Бакъда из вIашагIделлараш 
Российски Федерацен доазол 
арахьа ба.

Вай къамаьл йистедоалаш 
нахага кхайкарал де ловра сона, 
уж фийла хилара тIахьехаш, 
шоашта дIа-юха луш бола хоам 
закон толхадеш ба аьнна хеташ 
моттиг нийслойя, сихха цох 
хоам бе полице.

 ГIалгIай Республикан МВД 
зарбан болх лелабераш

ЛаьрххIа вIашагIделлача зуламца 
къовсам лоаттабар
МВД ГIалгIай Республике гIолла йолча, наха низ барца къовсам лоаттабеча Центра 
цхьан даькъа кулгалхочун, полице подполковника Лаптев Александра интервью

Султиганаькъан Йоакъап

ГIалгIай мехка террориз-
ма, экстремизма духьалъ-
оттара даим болх дIахьу бе-
беча моттигашка, гIулакхаш 
тIарча наха. Цун кертте-
ра декхар да, цу тайпара 
хIама ца хилийта беш бола 
болх дIабахьар, зуламаш-
та юкъебаргбоацаш вай ка-
гирхой лорабар. Цу тайпар-
ча, лаьрххIа йолча гойта-
ма материалаша дувц тама-
шийнача йоазонашца дувза-
денна хьал цхьайолча хана 
наха мел зуламе доалаш хул, 
дукхагIча даькъе вахара був-

замашка кагирхошта нийс-
луш дола гIулакхаш да уж. 
Из хоам «Сердало» газета-
га бу ГIалгIай Республикан 
миннацо.

«Йоазош тIа сиха шоаш-
та тIехьавалар дехац. Из хила 
тарлу могадаь доаца сурт е 
цхьайола белгалонаш, йоа-
зош. Закон хацар аьнна, бех-
ктокхамах кIалхарвалац. 
Тайп-тайпарча наькъ тIа 
боах цу тайпарча гIулакхо 
вIалла а дагадоацаш бараш, 
цун бахьан да интернет, кхы 
а чIоагIъяланза йола сага 
оамал, духьале е цамагар. Цу 

бахьанаша воаккх харцахьар-
ча наькъ тIа; эктремизмага, 
терроризмага кхоачаву. ХIанз 
мара баха дIаболалуш боаца 
кагирхой аттагIа Iехалу», - 
йоах лоархIамеча хоамо.

Белгалдаккха дезаш да, 
даим шоашкара дакъа юкъ-
едахь мехка тайп-тайпарча 
СМИ, паччахьалкхен урхалле-
наша, юкъарча цхьанкхетара-
ша.

Вахаре эггара лоархIамедар 
да экстремизмаца, террориз-
маца къовсам лоаттабар, из 
тахан лакхача паччахьалк-
хен боарам тIа да. Россе за-
коно сага бокъо лораю, пач-

чахьалкхен доакъой болх 
цхьоагIо йолаш лелабу.

Россе карарча хана лаьрххIа 

йола бокъонаш я; терроризма, 
экстремизма зулам даржарг-
доацаш юкъеена.

ГIалгIайчен кагирхошта хьалхадаьккхар, 
шеко йолча йоазонах хьадоала зулам

Аькхенаькъан Марем

МагIалбика кхален Южне 
лаьрххIа йола кхетаче 
дIайихьар, фельдшерско-аку-
шерски гIишло хьаеллаш. 
Цига дакъа лоацаш вар Кела-
матанаькъан Махьмуд-Iаьла, 
Iаьдала болхлой, дарбанчен 
лораш, иштта моттигера нах.

Къамаьл деш, мехка кулгал-
хочо белгалдир керда дарбан-
че хьаеллар лоархIаме долга, 
из республикан унахцIенон 
даькъ тIа дика хьалаш хилий-
тарга боаккхаш бола цхьаькха 
а гIа болга.

«Вайх хIаране хьегаш дола 

къа, воай мехкахой вахар тоа-
дара лаьрхIа да. Цудухьа бар-
кал ала лов сона гIишлонхошта, 
ер керда лорий моттиг цар дика 
хьалъярах. Цу чу я процедураш 
ю, фельдшера, акушера каби-
неташ, иштта я, цига Iо а вижа, 
ший могашал тоае йиш йола 
палаташ, узи йоаккха гIирс, ба-
хархошта хьалхарча аргIагIа 
дарба дара эшаш мел дар укха-
за долаш да», - аьлар цо.

Мехка Кулгалхо ше хье-
жар, эшаш мел долча лорий 
хьалашца Iалашо яьча кер-
дача гIишлонга. Цига иштта 
вIаштIехьа даьхад цIи ялара 
духьалара, фо чукхетийта-
ра, бIеха хиш дIаухаш хургдо-

ла балхаш. Инфекционни ла-
зараш дIа-юха даржаргдоацаш, 
могашал яйна нах къаьстта-
ча моттиге гIолла чакхбоалаш 
хургба.

Мехка зарбан болх ле-

лабераша беча хоамах, 
«УнахцIено» яхача къаман про-
екта чуйоагIаш хьалъяьй ФАП, 
цхьан дийнахьа цига тIаэца 
таро я 20 саг, цу юрта берри-
га бахархой ба 1 100 саг гаргга.

Южне хьайийллар керда ФАП

Iалой Муса

«Къилбаседа Кавказа 
россетий»-«Ингушэнерго» 
филиала болхлоша соца-
дир, электроэнерги лечкъаеш 
хилар.

ТIехьарча бетташка энер-
гетикаша зийра Наьсарен-
Шахьара даькъ тIа, цIаьхха, 
дукхагIа ток дIаозаш хилар: 
балха тоабо массаза ше беш 
бола болх дIабихьар, цу даькъ 
тIара хьал тохкаш.

Ардара бетта 30-ча дийна-
хьа, Наьсарен даькъ тIа ша-

хьара электросетей къахье-
гамхоша, иштта ГIалгIай Ре-
спублике гIолла йолча МВД 
къоал дара духьаларча, эко-
номически кхерамзлен Урхал-
лено цхьана дIахьош хинна-
ча балха гучадаьлар, бокъо-
нах доацаш оахкалаш доаха-
ча фермо ток дIаозаш хилар. 
Хьулаяь дIаоттаяь хиннай таь-
рахьашца ахча даккхара йола 
аппараташ. Къаьнара, башха 
сага зувргйоацаш йола гIишло, 
тата хьахозаргдоацаш тоаяь яр. 
Таьрахьашца ахча Iоадеш бола 
гIирс токаца болх беш хиннаб.

Цул совгIа, хьалхагIа цига 

160 кВА трансформатор отта-
баьбар, 145 киловатт-сахьат 
низ болаш.

Бокъонаш телхаеш болча 
цу наха, шоашкара хийцар 
630 кВА низ бола тока гIирс. 
Шоай моттиг, аьшка карт а яь, 
дIакъайлаяьккхар.

Энергетикаша, учёте а йоа-
цаш ток дIаозаш хиларах, лот-
къам оттабир. ДIаэзача тока 
мах ба 8,8 млн киловатт-са-
хьат. Из цхьан шера еррига-
ча ЖIайрахьа кхалено дIаозар 
миссел ток я. Компанена 
хулаш дола зе 85 млн сом да, 
цу ахчах боагIа 600 километр 
тIеххьарча ханара 6-10кВ тока 
саьрг.

Къоал даь хиларах бола 
хоам говзанчаша дIабахьийта 
кийчбаьб республикан бокъо-
наш лораеча моттиге.

«Ингушэнерго» болхлой 
лохаш ба бокъонах йоацаш ток 
дIаозаш йола моттигаш, оахка-
лашца къахьега фермаш. Йоа-
гаеш хиннача токах дола ахча, 
цу юкъе таьрахьий рузкъа 
даккхарга дIадодар а долаш, 
дукхагIчар, шоашта зе хург-

доацаш, цу тайпара бокъонаш 
телхаеш лечкъаду.

«Цудухьа из Iаткъаш хул то-
каца Iалашо яра, хIана аьлча 
тока саьргашта, трансформа-
торашта тIабуж боккха мухь. 
Цул совгIа, йоагаеча электо-
рэнергех бола мах хьалуш 
а хилац. Къаьстта из бахьан 
долаш, иштта йоккха терко 
лоаттаю оаха цу даькъ тIа», - 
аьлар «Ингушэнерго» филиа-
ла кулгалхочун декхараш кхо-
ачашдеш волча БIарахой Ра-
шида.

Белгалду, «Къилбаседа Кав-
каза россетий» говзанча-
ша массайолча моттигашка 
чIоагIа тIахьожам лоаттабу, 
токах наха къайлагIа пайда 
ийбергбоацаш. Арабаьле болх 
бу шо - шоай доакъош тIа счёт-
чикий хьал довзаш, прибораш 
дIаоттаеш, бокъонах йоагIачул 
дукхагIа ток дIаозаш йола мот-
тигаш йий хьожаш, иштта наха 
из хьал ма дарра дIадовзийташ 
болх дIахьу, электроэнерги 
лочкъаеш моттиг нийслой, цох 
хIаравар бехктокхаме отташ 
хилар хьалхадоаккх.

85 млн сома ток лочкъаяр юхатехар 
«Къилбаседа Кавказа россеташа»

ГIалгIайчен 
бахархой 
бийхар, 
экодиктанта 
25 хаттара жоп 
дала
Султиганаькъан Йоакъап

Дерригача дунен тIара 
рециклинга денна хе-
таяь яр йоккха кхетаче. 
Цунна чу йоагIаш йок-
кхий темаш яр: эколо-
ги, климат, хин ресур-
саш, кхыйола моттигаш, 
яхаш, дийцар «Сердало» 
газетага ГIалгIай Респу-
бликан Iалам лорадера-
ша.

«ЯлхлагIа Ерригроссий-
ски экологически диктант 
дIахьоргда, лайчилла бетта 
25-ча денгара оагIой бетта 
8-ча денга кхаччалца.

Диктанта чудоагIаш хург-
да 25 хаттар, уж дувзаденна 
да, къаьстта лорадеш долча 
Iалама доазонашца, ЦIеча 
книжкаца, экотуризмаца, 
нувхаш дIакхувсара хатта-
рашца, Iалама таронаш ле-
лаярца», - аьлар республи-
кан Iалама Министерстве.

Белгалду, рециклинг- из 
юхакъаьста нувхаш цIаькха 
чакхъяхарах оалаш хилар. 
ШозлагIа чакхйоах балха тIа, 
кхачанца е боахам лелабар-
ца юхакъаьста хIамаш. Из 
лоархIаме да таронаш пайда 
хьабаргболча оагIорахьа ле-
лаяра, хьадеча гIирсашка 
дIадодаш дар кIезигагIа хи-
лийтара. Цул а лоархIамегIа 
да гонахьара Iалам цIена хи-
лийтар, хьамсарча мехкара 
унахцIено лораяр.

Экологех ховш дар со-
вдаккхара лаьрхIа дIахьоча 
боламе дакъа лоацаш хила-
ро хIара сага таро лу шийна 
ховш дар кхы а кIоаргагIа 
довза, экологически кхе-
рамзлен хьал дикагIа кхета-
де, из кхоачашдара де дезар 
лаха.

ГIалгIайче а, мехка 
кхыча моттигашка санна, 
хьатIайоагIача хана нув-
хашцара хаттараш къо-
астаде дезаш я, чакхйо-
ахача хIамаех хьабоала 
пайда кердача продукцега 
дIабахийтарца дувзаденна.

Iарчакханаькъан Сали

Наьсарен муниципальни до-
азон тIара дешархой чуийнна 
кийчлуш ба, кастта хургйол-
ча яхьага. Укх бетта 26 дийна-
хьа Эккажкъонгий-Юртарча 
ГБОУ №5 йолча СОШ гуллург-
да гIалгIай меттала байташ 
ешаш дола бераш. Цу тайпара 
хоам бу Наьсарен кхален де-
шара урхаллен болхлоша.

Юххьанца шо-шоаш дешаш 
болча ишколашка ши бIал 
хиннаб цар: хьалхарбар – кий-
чон, шоллагIбар – ишколе де-
шарашта юкъе. Яхь чакхъяк-
кхара хьалхашка латта керт-
тера декхараш да: дешарца-
ра безам лакхбар, гIалгIай ли-
тературах ховш дола хIама 
шердар. Цул совгIа, бераша 
шоай наьна мотт шаьрбергба, 
гIалгIай поэтий кхолламаш до-

взаргда, царга гIолла цхьаба-
раш безабенна, даимленна цар 
дегашка биса тарлу.

Из республикан яхь я. Кха-
лен яхье котбаьннараш дIахо 
къовсалургба. Оаха хьал-
ха хоам баь ма хиллара, цу 
самукъанеча моттига юкъе 
дакъа лаца йиш йолаш да 5-10 
классашка дешаш дола бераш.

Наьсарен яхь чакхйоак-
кхаш, из нийса дIаяхьарга хьо-

жаш хургба хьалххе а хержа 
кхелахой, дешара урхаллен 
болхлой, къаьстта яхьах бола 
бехктокхам дешара урхаллен 
керттерча болхлочоа Овшанаь-
къан Хадижата тIачIоагIбаьб.

Дешархой бокъо я моллагIа 
шоашта хоза хета гIалгIай оа-
зархоша язъяь байт еша. Кхе-
лахоша теркалдергда байт, оаз 
тоаеш, хоза ешар.

Наьсархой къовсалургба оазашца
Байташ ешача дешархой яхь

Гаьгенаькъан Мартина

ГIалгIайчен начIал дола боксё-
раш дакъа лоацаш хургба «Ни-
кифоров-Денисов Николая 
Кубок» яккха дагахьа дIахьоча 
боксах йолча Ерригроссийски 
яхьашка. ЛоархIаме кхетаче 
дIахьош яр Санкт-Петербурге, 
дIадахача салоIача деношка, 
яхаш, дийцар «Сердало» га-
зетага ГIалгIай Республикан 
спорта Министерствон зарбан 
болх лелабераша.

«17-18 шу даьннача спортсме-
наша, федераце къаман боксё-
рий ассоциаце сий долча пре-

зидента хетаяьча яхьашка, гой-
таргда шоашта фу карагIдоал. 
ГIалгIайчен вIашагIтехача то-
абанна чубоагIаш ба Янданаь-
къан Муслим (51 кг), Малсага-
наькъан Хьамзат (57 кг), Овша-
наькъан Iаддал (54 кг), иштта 
Къоастой Хьамзат (57 кг).

ТIоарска кулгахйоаллорга 
говзанчаш цу яхьашка дакъа 
лоацаш хургба лайчилла бетта 
24-ча денга кхаччалца», - йоах 
хоамо.

Белгалду, массахана вай 
спортсменаш хьаллоацаш, 
царца къахьегаш ба Овшанаь-
къан Тимур, Малсаганаькъан 
Руслан.

ГIалгIайчера дикагIа бола боксёраш, 
Петербургерча яхьашка дакъа лоацаш хургба

Гаьгенаькъан Мартина

Фаьрганаькъан Хьамзат керда то-
ламаш доахаш ва, ше хержача 
гIулакха тIа. Цо шийца латаш хинна 
кхо спортсмен эшавир, цу тайпара, 
Россе цIихезача тренера Аксёнов 
Александра сийна дIахьош йолча 
Ерригроссийски бокса яхьашка 
котваьлар из, яхаш, дийцар «Серда-
ло» газетага ГIалгIай Республикан 
бокса Федераце.

«Вай спортсмен 14-15 шу даьнна-
рашца латаш вар. Булгучанаькъан 
Мухьмад хьехамча а волаш, цо ко-
тало яьккхар Челябински областа, 
Селий Республикан, Москва-Ша-
хьара спортсменашкара. Лайчилла 
бетта 16-ча дийнахьа Фаьрганаькъан 
Хьамзат яхьеваьлар Рязански обла-
ста вахархочунца Мацуев Алексан-
драца. Цига а котваьлар вай мехка-
хо», - аьлар хоамо.

Вай боксёр Ерригроссийски 
яхьий финалага кхаьчарМинсельхоз Ингушетии ин-

формирует о возможности пре-
доставления на праве аренды:

1.  Земельный участок 
с кадастровым номером 
06:02:0000009:11 общей пло-
щадью  5 471 кв.м.  Республи-
ка Ингушетия, Сунженский 
район, с.п. Троицкое, в целях 
осуществления дея-тельности 
крестьянского (фермерского) 
хозяйства.

2.  Земельный участок 
с кадастровым номером 
06:01:0000003:5561 общей 
площадью   400 000  кв.м.  Рос-
сийская Федерация, Республи-
ка Ингушетия,  Малгобекский 
район, с.п Сагопши, в целях 
осуществления деятельности 
крестьянского (фермерского) 
хозяйства.

Граждане и (или) крестьян-
ские (фермерские) хозяйства, 
заинтересованные в предо-
ставлении указанных участ-
ков, имеют право в течение 
тридцати дней со дня опубли-
кования извещения подавать 
заявление о намерении уча-
ствовать в аукционе на право 
заключения договора аренды 
такого земельного участка воз-
можно в будние дни с 09:00 до 
18:00 по адресу: Республика 
Ингушетия, г. Назрань, ул. Му-
талиева, 8.

Заявления принимаются по 
адресу: 386101, Республика Ин-
гушетия, г. Назрань, ул. Мута-
лиева, 8, контактный телефон: 
8(8732) 22-60-26.

Способ подачи заявлений: в 
виде бумажного документа не-
посредственно при личном об-
ращении или в виде бумажно-
го документа посредством по-
чтового отправления.

Дата начала приема заявле-
ний – 09:00, 22.11.2024 г., дата 
окончания приема заявлений – 
18:00, 23.12.2024 г.

-------------------------------------
Утерянный аттестат 

серии №265048, выданный 
СОШ №9 г. Малгобек в 1990 
г. на имя Везировой Гульба-
хор Мустафаевны, считать 
недействительным.

-------------------------------------
Утерянный аттестат серии 

06 АБ 0000388, выданный 
СОШ №11 г. Назрани в 2010 
г. на имя Чумакова Мансу-
ра Абукаровича, считать не-
действительным.

-------------------------------------
Утерянный аттестат 

серии Б №6541359, выдан-
ный ГБОУ «СОШ №1 с. п. Ян-
даре» в 2003 г. на имя Ибра-
гимова Элимхажи Яхьяеви-
ча, считать недействитель-
ным.

-------------------------------------
Утерянный диплом УТ 

№468013, выданный ГБПОУ 
«Назрановский аграрный 
техникум», в 1997 г. на имя 
Дзязикова Хаматхана Ис-
рапиловича, считать недей-
ствительным.

-------------------------------------
Утерянный аттестат, вы-

данный СОШ №3 г. Назра-
ни в 1995 г. на имя Мальса-
говой Марем Магомедовны, 
считать недействительным.

Минимущество Ингушетии, в со-
ответствии с распоряжением №2562 
от 18.11.2024 г., информирует о предо-
ставлении на праве аренды земельного 
участка, для ведения личного подсоб-
ного хозяйства:

-  Земельный участок общей пло-
щадью 2900 кв.м. расположенный по 
адресу: Российская Федерация, Респу-
блика Ингушетия, Сунженский муни-
ципальный район, с.п. Алкун, катего-
рия земель: земли населенных пунктов;

-  Земельный участок общей пло-
щадью 3720 кв.м. расположенный по 
адресу: Российская Федерация, Респу-
блика Ингушетия, Сунженский муни-
ципальный район, с.п. Алкун, катего-
рия земель: земли населенных пунктов.

-  Земельный участок общей пло-

щадью 3435 кв.м. расположенный по 
адресу: Российская Федерация, Респу-
блика Ингушетия, Сунженский муни-
ципальный район, с.п. Алкун, катего-
рия земель: земли населенных пунктов.

-  Земельный участок общей пло-
щадью 2900 кв.м. расположенный по 
адресу: Российская Федерация, Респу-
блика Ингушетия, Сунженский муни-
ципальный район, с.п. Алкун, катего-
рия земель: земли населенных пунктов.

Граждане, заинтересованные в пре-
доставлении указанных участков, 
имеют право в течение тридцати дней, 
соответственно со дня опубликования 
и размещения извещения, подавать за-
явление о намерении участвовать в 
аукционе на право заключения догово-
ра аренды такого земельного участка. 

Ознакомиться со схемой расположения 
земельных участков, а также по иным 
вопросам, касающимся предмета тор-
гов, можно, обратившись к организато-
ру торгов.

Заявления принимаются по адресу: 
386101, Республика Ингушетия, г. На-
зрань, ЦАО, проспект Базоркина, 70, 
этаж 2, контактный телефон: 8(8734) 
77-11-30.

Способ подачи заявлений: в виде бу-
мажного документа непосредственно 
при личном обращении или в виде бу-
мажного документа посредством по-
чтового отправления.

Дата начала приема заявлений – 
22.11.2024 г. 09:00.

Дата окончания приема заявлений 
–23.12.2024 г. 18:00.

Минимущество Ингушетии, в соот-
ветствии с распоряжением №2568 от 
19.11.2024 г., информирует о предоставле-
нии на праве аренды земельного участ-
ка, для индивидуального жилищного 
строительства:

-  Земельный участок общей площадью 
1041 кв.м. расположенный по адресу: Рос-
сийская Федерация, Республика Ингуше-
тия, Сунженский муниципальный район, 
с.п. Галашки, категория земель: земли на-
селенных пунктов.

Граждане, заинтересованные в предо-

ставлении указанных участков, имеют 
право в течение тридцати дней, соответ-
ственно со дня опубликования и разме-
щения извещения, подавать заявление 
о намерении участвовать в аукционе на 
право заключения договора аренды тако-
го земельного участка. Ознакомиться со 
схемой расположения земельных участ-
ков, а также по иным вопросам, касаю-
щимся предмета торгов, можно, обратив-
шись к организатору торгов.

Заявления принимаются по адресу: 
386101, Республика Ингушетия, г. На-

зрань, ЦАО, проспект Базоркина, 70, 
этаж 2, контактный телефон: 8(8734) 77-
11-30.

Способ подачи заявлений: в виде бу-
мажного документа непосредственно 
при личном обращении или в виде бу-
мажного документа посредством почто-
вого отправления.

Дата начала приема заявлений – 
22.11.2024 г. 09:00.

Дата окончания приема заявлений – 
23.12.2024 г. 18:00.


